
КъБР-м курортхэмрэ туризмэмкIэ и ми-

нистр ЩоджэнцIыкIу Мурат лэжьыгъэ 
Iуэху кIэ Тэтэрстаным кIуауэ щыIэщ. Тэтэр-
с тан Республикэм ТуризмэмкIэ и комите-
тым иригъэблэгъащ ди хэгъэгум и лIы-
кIуэхэр, КъБР-мрэ ТР-мрэ зэпызыщIэ 
 кхъухьлъатэ къызэрытрагъэувам и 
щIыхькIэ. 

ЩОДЖЭНЦIЫКIУ Мурат зригъэлъагъу-
нущ Къэзан и щIыпIэ дахэхэр, зыплъы хьа-
кIуэхэр дэзыхьэххэр. Абы хэгъэрейхэр щи-
гъэгъуэзэнущ ди щIыналъэр зэрыбей псо-
ми. КъБР-м курортхэмрэ туризмэмкIэ и ми-
нистрымрэ Тэтэрстаным ТуризмэмкIэ и 
къэрал комитетым и унафэщI Иванов Сер-
гейрэ тепсэлъыхьащ щIыналъитIым я зэ-
пыщIэныгъэр зэрыпхуегъэфIэкIуэну Iэмал-
хэм. Апхуэдэуи «Тэтэрстан Республикэм и 
къалэхэм зегъэужьынымкIэ институтым» и 
фондым хыхьэ департаментым и Iэтащхьэ 
Саргинэ Оксанэрэ министрымрэ къытеу-

выIащ зэрызэдэлэжьэнум ехьэлIауэ хэгъэгу-
хэм гу зылъатапхъэхэм. 

«Тэтэрстаным и къалэ туризмэм фIыуэ 
зиу жьащ. ЦIыхухэм ди къуршхэм зэрызы-
щагъэпсэхуфынум къыдэкIуэу, Iэмал ядот я 
узыншагъэри санаторэхэм щрагъэфIэкIуэ-
ну. КъищынэмыщIауэ, дэ ди лъэпкъхэр гурэ 
псэкIэ зэпэгъунэгъущ, хабзэ дахэхэр дэт-
хэнэми къыддогъуэгурыкIуэ. Ди цIыхухэр нэ-
хъыбэу зэпыщIа хъуным сэбэп хуэхъунущ 
Къэзан - Налшык - Къэзан авиарейсыр на-
къыгъэм и 4-м къыщыщIэдзауэ шыщхьэуIум 
и 31 пщIондэ щэбэт къэс лъатэу зэрыщыты-
нур, - жиIащ ЩоджэнцIыкIу Мурат. 

Тэтэрстан Республикэм ТуризмэмкIэ и 
къэрал комитетым щекIуэкIа зэхыхьэм ща-
гъэлъэгъуащ Къэбэрдей-Балъкъэрым и зы-
гъэпсэхупIэхэр зыхуэдэмрэ щIыналъэм и са-
наторэ-курорт Iэмалхэмрэ. Абы теухуа хъы-
бар дигъэщIащ КъБР-м ЗыгъэпсэхупIэхэмрэ 
туризмэмкIэ и министерствэм и къудамэм и 
унафэщI Погребняк Ольгэ.

Каменномост (Къармэхьэблэ) дэт курыт 
еджапIэ №2-м щекIуэкIащ сабийхэр щIэп-
хъаджащIэхэм ящыхъумэнымрэ интернет 
напэкIуэцIхэм гъэпцIагъэкIэ хабзэм къе-
мызэгъ щрагъэлэжьыным пэщIэтынымрэ 
ятеухуа зэIущIэ.

АБЫ ХЭТАЩ 7-11 классхэм щеджэхэм я адэ-
анэхэр. Я бынхэр Iуэху мыщхьэпэхэм щахъу-
мэным теухуауэ абыхэм епсэлъащ школым и 
унафэщI Маргъущ ФатIимэ, егъэджакIуэхэр, 
къуажэм и Нэхъыжьхэм я советым и унафэщI 
Гувэжыкъуэ Iэбусэ, полицэм и участковэ упол-

номоченнэ Бей Алим сымэ. 
Адэ-анэхэр щIэупщIащ сабийхэр хабзэнша-

гъэм зэрыщыпхъумэну Iэмалу щыIэхэм, ин-
тернет щIэпхъаджащIэхэм я къэпхъэным ихуэ 
хъужыкъуэмэ щIапхъэхэм, ныбжьыщIэхэм я 
гупсысэр зэхэзещхъуэн умыщIу Iейм 
зэрыщыпхъумэнум. А псом теухуауэ чэн-
джэщхэр ягъуэтащ, еджапIэмрэ адэ-анэхэмрэ 
зэдэIэпыкъуу сабийхэр фIым хуаущиину, да-
хагъэм зэрыдрагъэхьэхынум хущIэкъуну, 
еджэным нэхъри зратынымкIэ Iэмалу щыIэхэр 
къагъэсэбэпыну зэгурIуащ. 

ГЪУЭТ Синэ. 

Дыгъуасэ Къэбэрдей-Балъкъэрым щы-
Iащ Урысейм и ФСБ-м и Гъунапкъэхъумэ Iэ-
натIэм и унафэщIым и къуэдзэ, генерал-лей-
тенант Стрельцов Владимир. Абы республи-
кэм и Iэтащхьэм иригъэцIыхуащ Урысейм и 
ФСБ-м и Гъунапкъэхъумэ IэнатIэм и Къэбэр-
дей-Балъкъэр къудамэм и унафэщIу ягъэу-
ва, генерал-майор Семериков Игорь.

УРЫСЕЙ Федерацэм и Президент Путин 
Владимир а Iуэхум теухуа унафэм Iэ щIидзащ 
мэлыжьыхь мазэм и пэщIэдзэм.

Семериков Игорь нэхъапэкIэ лэжьащ Уры-
сейм и ФСБ-м и Гъунапкъэхъумэ IэнатIэм Рос-
тов областым щиIэ къудамэм и унафэщIым и 
япэ къуэдзэу.

КъБР-м и Iэтащхьэ КIуэкIуэ Казбек фIыщIэ 
хуищIащ щIыналъэм и гъунапкъэхъумэ Iэна-
тIэм и унафэщIу щыта, генерал-майор Павлов 
Андрей и лэжьыгъэр нэгъэсауэ зэрырихьэкIам 
папщIэ. Апхуэдэу къулыкъум пэрыува Семе-
риков Игорь ехъуэхъуащ Урысейм хуэщхьэпэу, 
жэуаплыныгъэшхуэ зыпылъ и IэнатIэм ехъу-
лIэныгъэ иIэу пэрытыну.

Аруан, Лэскэн районхэм я медицинэ Iуэху-
щIапIэхэр блэкIа илъэсым зэрылэжьар къы-
щапщытэж зэIущIэ екIуэкIащ. Абы хэтащ 
КъБР-м узыншагъэр хъумэнымкIэ и ми-
нистр  Къалэбатэ Рустам. 

IэнатIэр лэжьыгъэм зэрехъулIэм теухуауэ 
къэпсэлъащ Нарткъалэ дэт, ЩIыналъэхэм зэ-
дай, узыфэ зэмылIэужьыгъуэхэр зыпкърыт-
хэм щеIэзэ сымаджэщым и дохутыр нэ-
хъыщхьэ ХьэщIэлI ФатIимэ. Абы къызэрыхи-
гъэщамкIэ, блэкIа илъэсым зы хуа гъэувыжа 
къалэнхэм хъарзынэу ехъулIащ. 

Апхуэдэу 2023 гъэм «Узыншагъэр хъумэ-
ным кIэ IэнатIэм цIыхухэм япэ медицинэ дэIэ-
пыкъуныгъэхэр щрат и IуэхущIапIэхэр къэгъэ-
щIэ рэщIэжын» щIыналъэ программэмкIэ сыт 
и лъэныкъуэкIи зыхуей хуэзэу зэрагъэпэщы-
жащ Джэрмэншык, Аруан къуажэхэм дэт ам-
булаторэхэр. Нарткъалэ дэт, ЩIыналъэхэм зэ-
дай, узыфэ зэмылIэужьыгъуэхэр зыпкърыт-
хэм щеIэзэ сымаджэщым и поликлиникэ къу-
дамэр сымаджэщ къалэ цIыкIум и пщIантIэм 
ягъэIэпхъуэжащ. ЦIыхухэм я тыншыпIэр 
къызэгъэпэщыным тещIыхьауэ къащта уна-
фэм абы къекIуалIэхэри щылажьэхэри арэзы 
техъуащ. Апхуэдэ Iуэху бгъэдыхьэкIэм Iэмал 
къитащ пIэщIэгъуэкIэ медицинэ дэIэпыкъуны-
гъэ хуэныкъуэм зыхуей Iуэхутхьэбзэр нэхъ 

КъБР-м и Iэтащхьэ КIуэкIуэ Казбек хэтащ УФ-м и 
Прави тельст вэм и УнафэщIым и къуэдзэ Хуснуллин Ма-
рат видео-конференц жыпхъэм иту иригъэкIуэкIа зэIу-
щIэм. Ар теу хуат лъэпкъ, къэрал проектхэр (пэхуэщIэхэр) 
зэрагъэзащIэм, бюджет ахъшэмрэ хъарзыналъэмрэ му-
рад хэхакIэ къыхагъэкI кредитхэмкIэ зызрагъэужь ин-
фраструктурэм епха лэжьыгъэхэм. 

«Иджырей школ» проектымкIэ Къэбэрдей-Балъкъэрым 
иджыпсту еджапIи 9 щаухуэ, «Школхэм зегъэужьыжын» 
прог раммэмкIэ еджапIэ 13 зэIузэпэщ зэращIыным иужь 
итщ. КИФЩI-м зиужьыным хуэгъэпсауэ республикэм 
проек титI щолажьэ: Азау хуейм щегъэжьауэ Iуащхьэмахуэ 
жылэм нэс зэпрыша псы ижыпIэр зэгъэпэщыжыныр, езы 
къуажэм дэтхэри хиубыдэу, адрейр – Тырныауз псыр зы-
гъэкъабзэ ухуэныгъэхэр дэщIыхьыныр. 

 Къуажэхэм зегъэужьын программэм ипкъ иткIэ, Псы-
хъурейрэ Iуащхьэмахуэ жылэмрэ щэнхабзэмкIэ унэхэр, 
Щхьэлыкъуэрэ Iуащхьэмахуэ жылагъуэмрэ – спорт ухуэ-
ныгъэ хэр дыдощIыхь. КъинэмыщIауэ, километри 6 зи кIы-
хьагъ , щIыпIэм мыхьэнэшхуэ щызиIэ гъуэгуи 8 зыхуей ху-
догъазэ. 

Къалэхэр егъэфIэкIуэн проектым теухуауэ мы гъэм цIыху 
зекIуапIэ 31-рэ фэтэр куэду зэхэт унэхэм я пщIантIэу 7-рэ 
зэд гъэпэщыжынущ. Абы хэтщ зэпеуэм текIуэныгъэ къы-
щызыхьа Шэджэмрэ Май къалэмрэ я проектхэри. 

«ГъуэгуфI шынагъуэншэхэр» проектымкIэ объект 27-м 
долэжь, абыхэм ящыщу 8-р Налшык къалэм хеубыдэ. 
«Щэнхабзэ» проектымкIэ зыхуей хуэдгъэзэну ди мурадщ 
ЩэнхабзэмкIэ унищ: Октябрьскэм, Малкэ, Сэрмакъ дэт-
хэр. 

Инфраструктурэм епха проектхэмкIэ Бахъсэн псыкIуапIэ 
зэрыIыгъ щыдоухуэ. ИджыпстукIэ бжьамийхэр зыдалъхьэ-
ну кIэнауэхэр къатI, езы бжьамийхэр зэпагъавэ, далъхьэ, 
зыхуэныкъуэ Iэмэпсымэхэмрэ ухуэныгъэ хуэIухуэщIэхэмрэ 
къащэху. 

Зи гугъу тщIахэр ди Президент Путин Владимир къыхилъ-
хьа лъэпкъ, къэрал проектхэм я Iыхьэ мащIэу аращ. 
Лэжьыгъэм и дэтхэнэ Iыхьэри Правительствэм дечэнджэ-
щурэ зэфIыдогъэкI», - щыжеIэ КъБР-м и Iэтащхьэм и теле-
грам каналым.

Къэбэрдей-Балъкъэрым зы щIыпIэ щхьэхуэм щыпсэу 
цIыхухэм къащэху ерыскъымрэ хьэпшыпымрэ, Iуэху-
тхьэбзэхэм я уасэм зэрыхэхъуэ-зэрех щIыкIэр къызэра-
гъэлъагъуэ и Iэмалыр - потребительскэ индекс жыхуаIэр 
- 2024 гъэм и гъатхэпэм проценти 100,5-рэ хъуащ. Ар 
къэнэжащ мазэ ипэкIэ щыIа бжыгъэхэм хуэдэу. 

ЕрыскъыхэкIым и индексыр – проценти 100,6-рэ, унагъуэ 
хьэпшып, хущхъуэ, н.къ. хуэдэхэм - процент 99,8-рэ, Iуэху-
тхьэбзэхэм ейр - проценти 100,6-рэ хъуащ. Апхуэдэ хъыбар-
хэр иджыблагъэ зэбгригъэхащ УФ-м Къэрал статистикэмкIэ 
и управленэу Кавказ Ищхъэрэм щыIэм. 

ХадэхэкI продукцэхэм ящыщу я уасэм нэхъыбэу хэхъуащ 
къэ быстэм, кIэртIофым, бжьыныщIэм, Iэнэм тралъхьэ 
къэкIыгъэ щхъуантIэхэм – проценти 10 - 11,6-рэ хуэдизкIэ. 
Мэлылым проценти 7-кIэ, лы хьэжа зыдэлъ тхьэвхэкIхэм 
проценти 6,4-кIэ, былымылым – проценти 4,9-кIэ, джэд-
къазылым – проценти 3,8-кIэ, лы хьэжам – проценти 3,7-кIэ, 
бы лым тхьэмщIыгъум – проценти 3,2-кIэ я уасэхэм хэхъуащ. 
Абы хэм къакIэрыхуакъым шоколадыр – проценти 6,9-кIэ, 
ахъуэм (оливкэм) къыщIахуа дагъэм – проценти 5,9-кIэ, 
кIэн фетхэм – проценти 5,6-кIэ, шэ IэфI Iувым – проценти 
5,3-кIэ. 

Апхуэдэу щыхъукIи, сабийхэм ирагъэшх пхъэщхьэ мыщ-
хьэм рэ хадэхэкIымрэ къыхэщIыкIа консервхэм я уасэм кIэ-
рыхуащ проценти 7,3-кIэ, джэдыкIэм проценти 6,5-кIэ, нэку-
лъым – проценти 3,9-кIэ. 

Дызэрыт илъэсым и гъатхэпэм и кIэм ирихьэлIэу, ику иту 
зы мазэ пIалъэм тещIыхьауэ къэббжмэ, бэзэрым зэ кIуэ-
гъуэм къыщыпщэхуну ерыскъым тебгъэкIуэдэну ахъшэр 
нэхъ  мащIэ дыдэу сом 5611,98-рэ хъуащ икIи мазаем щыIа 
бжыгъэхэм нэхърэ проценти 2-кIэ ар нэхъыбэщ, 2023 гъэм и 
дыгъэгъазэм щыIа бжыгъэхэм елъытауэ - проценти 4,4-кIэ. 

Iэмал имыIэу цIыхур зыхуэныкъуэу къалъытэ хущхъуэ-
гъуэ хэм хагъэхьахэм я уасэр процент 0,6-кIэ дэкIуеящ, 
мыдрей хущхъуэхэр - процент 1,4-кIэ. 

ЦIыхухэм махуэ къэс унэм къыщагъэсэбэп хьэпшыпхэм 
ящыщу сабыным и уасэм проценти 4,4-кIэ, сабийхэр зэра-
гъашхэ птулъкIэм – проценти 3,6-кIэ, IэлъэщI псыфхэм – 
про центи 2,3-кIэ хэхъуащ. Ауэ нэкIум Iуалъхьэ дохутыр мас-
кэхэм, тхылъымпIэ IэпэлъэщIхэм проценти 5,7-кIэ, сэбын 
ткIуаткIуэм проценти 5,2-кIэ я уасэм кIэрыхуащ.

УФ-м Къэрал статистикэмкIэ и управленэу Кавказ Ищ-
хъэрэм щыIэм къызэритамкIэ, автомобилхэм ирагъахъуэ 
газым и уасэми проценти 5,7-кIэ республикэм щыкIэры-
хуащ, ауэ бензиныр нэхъ лъапIэ хъуащ процент 0,6-кIэ. 

ЦIыхухэм хуащIэ Iуэхутхьэбзэхэм я уасэми, мазаем щыIа-
хэм елъытауэ, гъатхэпэм хэхъуащ. Псалъэм папщIэ, 
к хъухьлъатэхэмкIэ гъуэгу техьэхэм билет нэхъ пуд дыдэхэм 
щIатым процент 22,8-кIэ, Урысейм зы банкым и карточкэм 
къикIыу нэгъуэщI банкым ейм ахъшэ зыгъакIуэхэм къыIах 
къуэдыр проценти 4-кIэ, мафIэгукIэ гъуэгуанэ жыжьэ 
техьэхэм я билетхэм я уасэм проценти 3,1-кIэ хэхъуащ,

Къэрал кIуэцIым къыщызыкIухь, зыщызыгъэпсэху турист-
хэм «ВагъуитI» зиIэ хьэщIэщхэм зы жэщ къыщыувыIэн па-
пщIэ щIат уасэм процент 17,9-кIэ, «ВагъуиплI», «Вагъуитху» 
зиIэ хьэщIэщхэм я апхуэдэ Iуэхутхьэбзэхэм процент 0,9-кIэ 
хэхъуащ.

Тенджыз ФIыцIэмрэ Кърымымрэ зыгъэпсэхуакIуэ узэ-
рыкIуэ гъуэгупщIэхэм проценти 9,3-кIэ, санаторэхэм я пу-
тевкэхэм я уасэм проценти 3,8-кIэ, Урысейм зыплъыхьакIуэ 
къыщыпкIухьыным ихьым процент 1,3-кIэ хэхъуащ.

Хамэ къэралхэр къэдгъэлъагъуэмэ, зыгъэпсэхуакIуэ 
Мысырым узэрыкIуэну гъуэгупщIэм и уасэм процент 31,2-
кIэ, Тыркум - процент 17,1-кIэ, Хьэрып Эмират Зэгуэтхэм – 
проценти 7,7-кIэ, Кавказ Ипщэм – проценти 4,4-кIэ, Азие 
Курытым хыхьэ къэралхэм – процент 1,9-кIэ хэхъуащ, ауэ 
Белоруссием, Азие Ипщэмрэ КъуэкIыпIэмрэ хыхьэ къэрал 
щхьэхуэхэм укIуэным я уасэм процент 1,7-кIэ кIэрыхуащ. 

ХЬЭЩЫКЪУЕЙ Олег.

Кавказ.РФ-м инвестицэ 
пэ хуэщIэхэмкIэ и портфе-
лым и куэдагъыр сом ме-
лард 41,6-м щIегъу, абыхэм 
я Iыхьэ щанэр туризм Iэна-
тIэр дунейпсо мардэм хуэ-
зышэн пэхуэщIэхэщ. Ахэр 
къыхихащ Урысей Федера-
цэм и Правительствэм. 

УФ-м и Президентым и 
полномочнэ лIыкIуэу Кавказ 
Ищхъэрэм щыIэм и деж 
щылажьэ ЗэзыгъэуIу сове-
тым и зэIущIэм ар иджыбла-
гъэ щыжиIащ Кавказ.РФ-м и 
унафэщI Юмшанов Андрей. 
УФ-м и Президентым и 
лIыкIуэу КИФЩI-м щыIэм и 
къуэдзэ Надыкто Владимир 
видеозэпыщIэныгъэ Iэмал-
хэр къигъэсэбэпу ири-
гъэкIуэкIащ ар. 

«Дэ долъагъу экономикэ и 
лъэныкъуэкIэ КИФЩI-р зэ-
ре фIакIуэ зэпытыр. Лэжьа-
пIэншэхэм я бжыгъэр гъэмэ-
щIэным ехьэлIауэ ира гъэ-
кIуэкI лэжьыгъэхэмкIэ 
 Кав каз Ищхъэрэм и щIы на-
лъэхэр къэралым щыпэ-
рытщ, щIыналъэ валовэ про-
дуктымкIэ (РВП) ещанэщ, 
инвестицэр мылъку нэхъыщ-
хьэм къыхэшэнымкIэ – еп-
лIанэщ. 

Апхуэдэуи долъагъу банк-
хэр жыджэру щIыналъэхэм 
зэрыщылажьэр. Псалъэм 
папщIэ, илъэс зыбжанэкIэ 
узэIэбэкIыжмэ, къэралым и 
банк нэхъ инхэм КИФЩI-м 
щылэжьэн ямыдэу щытащ. 
Абы къегъэлъагъуэ инвести-
цэ ахъшэр къешэлIэнымкIэ 
щIыналъэхэм я Iуэхур хъар-
зынэу зэрыдэкIыр. Уней 
мылъкури КИФЩI-м къыхо-
хьэ, ар апхуэдэу щытын 
щхьэ кIэ, къэралым лэжьы-
гъэ пыухыкIахэр ирегъэ-
кIуэкI. Абы хохьэ экономикэм 
гулъытэ хэха щигъуэт щIы-
пIэхэр мыбы къызэ ры щы-
зэдгъэпэщар. Дэ иджыпсту 
ди унафэм курортитху 
щIэтщ, я лэжьыгъэм зэры-
хуэ хьэзыркIэ зэкIэ зэхуэ-
мыдэу. ДызыхуэкIуэ зэ-

маным ди мурадщ Кав-
казым и Минводхэр эконо-
микэм гулъытэ хэха щигъуэт 
апхуэдэ щIыпIэхэм яхэд-
гъэхьэну», - къыщыхигъэ-
щащ зэIущIэм Юмшанов Ан-
дрей. 

Апхуэдэуи жиIащ Кавказ 
Ищхъэрэм къакIуэ турист-
хэм я процент 30-р Кавказ.
РФ-м ищIа курортхэм къы-
зэрыдахьэхыр. Япэ тенджыз 
курортыр Каспий къы-
щызэIухыным и пэхуэщIэм 
IэщIагъэлIхэр иджыпсту йо-
лэжь. «Iуащхьэмахуэ» курор-
тыр къэгъэщIэрэщIэжыным 
ехьэлIа лэжьыгъэм хыхьэу 
ар зэIузэпэщ ящI, кIапсэ 
 гъуэгущIэхэр яукъуэдий, 
иджырей хьэщIэщхэр, шха-
пIэхэр, нэгузегъэужьыпIэхэр 
щаухуэ. ДызыхуэкIуэ илъэ-
сым Кавказ.РФ-м Осетие 
Ищхъэрэ - Аланием и «Мам-
сион», Шэшэным и «Ведучи» 
къурш курортхэр лажьэу ири-
гъэжьэнущ. 

ЗэзыгъэуIу советым и 
зэIущIэм  щыхэплъащ «Кав-
каз Ищхъэрэ щIыналъэм зе-
гъэужьын» лъэпкъ програм-
мэм хыхьэ Iуэху гъуэхэр 2023 
гъэм зэрагъэ зэщIа щIыкIэм-
рэ дызэрыт илъэсым къа-

пэщылъ къалэнхэмрэ.
Надыкто Владимир къы-

щыпсалъэм къызэхуэсахэм 
ягу къигъэкIыжащ УФ-м и 
Прокуратурэ нэхъыщхьэмрэ 
ФСБ-мрэ я зэIущIэхэм Путин 
Владимир щыжиIа пса-
лъэхэр: лъэпкъ пэхуэщIэ хэм-
рэ федеральнэ программэ-
хэм рэ хухаха къэрал ахъшэр 
хъумэным ткIийуэ зэ ры кIэ-
лъыплъыпхъэр. Апхуэдэуи 
Надыкто къыхигъэщащ  къы-
хуаутIыпщ ахъ шэр гупсысэ 
хэлъу, зэпэбжауэ къэгъэ сэ-
бэпын зэры хуейр, ахэр къы-
зэрагъэсэбэп щIыкIэм кIэ-
лъыплъ IэнатIэхэм я лэжьы-
гъэр къамыгъэлъэхъшэну. 

Туризм IэнатIэм пыщIа, 
мыхьэнэшхуэ зиIэ пэхуэ щIэ-
хэм ехьэлIауэ къэралым и 
гъэзэщIакIуэ властымрэ 
зыу жьыныгъэмкIэ институт-
хэмрэ зэгурыIуэу зэдо-
лажьэ, икIи экономикэ и 
лъэныкъуэкIэ КИФЩI-м зэ-
рызиужь щIыкIэмкIэ къэ-
ралым щы пэрытхэм   яхохьэ, 
- жиIащ УФ-м экономикэ 
зыужьыныгъэмкIэ и мини-
стрым и  къуэдзэ Назаров 
Сергей. 

БАТОКЪУЭ  Албэч.

Iэтащхьэм ирагъэцIыху

псынщIэу игъуэтынымкIэ, сыт щхьэкIэ жы-
пIэмэ, жэщми махуэми лажьэ а IэнатIэр иджы 
гъунэгъуу щытщ. Поликлиникэм и теплъэм и 
закъуэкъым къагъэщIэрэщIэжар, атIэ я Iуэху-
тхьэбзэхэри ефIэкIуащ, IэнатIэм иджырей тех-
нологиехэр къыщагъэсэбэп зэрыхъуам и фIы-
гъэкIэ. Дохутырхэр зыщIэс, сымаджэхэм 
 щеплъ пэшхэр, цIыхухэр я чэзум щыпэплъэ, 
дохутырым и деж зыщрагъэтх плIанэпэхэр 
тэмэму ягъэпсащ. КъищынэмыщIауэ, полик-
линикэм къекIуалIэхэм здэкIуэнур нэхъ 
псынщIэу къагъуэтын папщIэ зыгъэлъагъуэ 
дамыгъэхэр, гъуэгугъэлъагъуэ картэхэр иIэщ.

Сымаджэщым и поликлиникэхэм цIыхухэм 
я узыншагъэр къэпщытэнымкIэ лэжьыгъэш-
хуэ щрагъэкIуэкIащ. Сымаджэщым и къудамэ 
щхьэхуэхэм я узыншагъэр щызэфIагъэувэ-
жащ цIыху 8614-м, операцэу 3057-рэ щра-
гъэкIуэкIащ. А илъэсым щIыналъэм лъхуапIэ 
унэм дунейм къыщытехьащ сабий 874-рэ.

«Росздравнадзор»-м узыншагъэр хъумэ-
нымкIэ IэнатIэхэм щрагъэкIуэкI медицинэ 
Iуэхутхьэбзэхэм я шынагъуэншагъэр къызэ-
рипщытэ жыпхъэ щхьэхуэхэми кIуэцIрыкIащ 
сымаджэщыр икIи цIыхухэм фIагъ лъагэ зиIэ 
медицинэ дэIэпыкъуныгъэхэр зэрыратым 
щыхьэт техъуэ къэрал тхылъхэр къратащ. 

ЗэIущIэм и кIэухым министрым жиIащ щIы-
налъэхэм я медицинэ IуэхущIапIэхэм я лэжьы-
гъэм арэзы къызэрищIар икIи къыхигъэщащ 
адэкIи нэхъыбэжкIэ я зэфIэкIхэм хагъэхъуэну 
зэращыгугъыр. Апхуэдэу а махуэм Къалэбатэ 
Рустам зригъэлъэгъуащ Нарткъалэ дэт стома-
тологие поликлиникэмрэ Аруан жылэм и ам-
булаторэмрэ. 

ЩХЬЭЩЭМЫЩI Изэ.

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

ЖамыIэ  щыIэщи,  ямыIуэтэж  щыIэкъым.
Лъэпкъ Iущыгъэ:

Гъавэ

Радиацэ  къэхъукъащIэхэм  я  зэранкIэ  дунейм  ехыжахэм  нобэ  я  фэеплъ  махуэщ

Я хэкум
хуэмыпсэлъамэ

УФ-м ФедерацэмкIэ и Со-
ветым и УнафэщI Матвиен кэ 
Валентинэ жиIащ къэралым 
икIа цIыхухэм, я хэкур ягъэ-
къуаншэу псэлъауэ щымыт-
мэ, къагъэзэжынымкIэ щы-
тыкIэхэр къахузэгъэпэщын 
хуейуэ.

АБЫ и псалъэхэм къызэры-
хэщамкIэ, цIыхухэр хамэ къэ-
ралхэм щхьэусыгъуэ зэхуэ-
мыдэхэмкIэ кIуауэ щытынкIи 
мэхъу. Псалъэм папщIэ, 

лэжьыгъэ, щIэныгъэ, унагъуэ 
IуэхукIэ е нэхъ гъащIэ на сы-
пыфIэ а къэралхэм къыща-
лъыхъуэу. Апхуэдэу щытми, 
зи гугъу ищIхэр Урысейм и 
цIыхуу щытыжын хуейщ.

«Ахэр дэнэ щыIами, я 
къэралым и жьауэм щIэту 
 къонэж, сыт щхьэкIэ жыпIэ -
мэ, Урысейм и цIыхущи. 
Абыхэм ящыщ куэдым я Хэ-
кум хуаIэ пыщIэныгъэр зэпа-
гъэуркъым. Абы щыгъуэми 
щыIэщ къэралыр щытыкIэ 
 гугъу къыщихута лъэхъэнэм 
зэрикIам къищынэмы щIауэ, 
ар яубу къыхуэпсалъэхэр икIи 
къыхагъэщIэну щIэхъуэпсхэр. 
Мис абыхэм  къагъэзэжмэ, 
 Iэмал имыIэу жэуапым ешэ-
лIапхъэщ. Ап хуэдэ Iуэхухэр 
бгъэгъу хъунукъым», - къехь 

РИА хъыба регъащIэ агент-
ствэм Матвиенкэ Валентинэ и 
псалъэхэр.

Мэлыжьыхьым и 26,
мэрем

Радиацэ къэхъукъащIэхэм 
я зэранкIэ дунейм ехыжахэм 
я фэеплъ махуэщ

ЦIыху акъылым къилэжьа 
мылъкум и дунейпсо махуэщ

Урысейм и Нотариат Iэна-
тIэм и махуэщ

1952 гъэм Мэлбахъуэ Тим-
борэ Къэбэрдей АССР-м и Со-
вет Нэхъыщхьэм и Прези-
диумым и УнафэщIу хахащ.

1958 гъэм къалъхуащ АР-м и 
политикэ лэжьакIуэ, теат-
рыдж, журналист, УФ-м щэн-
хабзэмкIэ щIыхь зиIэ и лэжьа-

кIуэ Щхьэлахъуэ Светланэ.
Дунейм и щытыкIэнур

«pogoda.yandex.ru» сай-
тым зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 16 
- 24-рэ, жэщым градус 14 щы-
хъунущ.
 

Мэлыжьыхьым и 27,
щэбэт

Урысей парламентаризмэм 
и махуэщ. 1906 гъэм лэжьэн 
щIидзащ Урысейм и Къэрал 
Думэм.

1952 гъэм къалъхуащ УФ-ми 

ЩIалэгъуэм къыпхилъхьэ къарур зыми ещхькъым. 
 ГъащIэм и IэфIыр пкIуху, а къарум укъызэщIеIэтэ, уи-
гъэгушхуэу къыбдогъуэгурыкIуэ. И насыпщ и чэзум ар 
къызыгурыIуэм, къэзыгъэсэбэпыфым. Къарум гъунапкъэ 
щимыIэм и деж - цIыхум и лъэкI къихьынур мардэншэщ. 
Нэхъыщхьэр - щIалэгъуэ къарур пщIэншэу умыгъэ кIуэ-
щIынырщ.

СИ тхыгъэ кIэщIыр зытеухуар Лэскэн районым хыхьэ Ар-
гудан адыгэ жылэжьым къыщалъхуа, къыщыхъуа адыгэ щIа-
лэ Иуан Володящ. ГъащIэ кIыхь къимыгъэщIами, абы и дуней 
тетыкIар щапхъэу къахудохь къытщIэхъуэ щIэблэм, хэкупсэ 
гъэсэныгъэм и лъабжьэ быдэ хъу цIыхухэ ри а щIалэм хуэдэхэ-
ращ. 

Къуажэм дэт курыт школыр къиуха нэужь, Володя Iэ щIагъэ 
хуэхъуну и нэ къызыхуикIыр къыхихащ. Адэ-анэм нэ гъуэщI 
IэщIагъэ куэдым драгъэхьэхыну хэтами, езыр зы хуей лъагъуэ-
ращ зытеувар. Зыхуеджэнур куэд щIауэ зы гъэбелджыла щIа-
лэм ахэр пэрыуэфакъым икIи шофёрхэр щагъэхьэзыр курсхэр 
къиухри, щалъхуа къуажэм лэжьэн щыщIидзащ. Мэкъу-
мэшыщIэ унагъуэшхуэм къыщыхъуа щIалэщIэм зэи игу ихур-
тэкъым и адэ-анэм сыт щыгъуи къыжраIэу щыта псалъэхэр: 
«Ди напэр къытумых, уи ади, уи лъэпкъи къыумыгъэукIытэ. 
ТIэкIу гугъу уехьми, лIыгъэ, нэмыс, укIытэ зыхэгъэлъ, ди щIалэ 
цIыкIу». 

Иуанхэ Кушбийрэ Быцэрэ быний зэдапIащ. Унагъуэм илъ 
нэмысым и инагъыр, и кууагъыр, ис цIыхухэр зэрызэ хущытыр, 
нэхъыщIэхэр зэрыгъэсар, нэхъыжьхэм унагъуэм щаIэ пщIэр 
хэти щапхъэу хуэбгъэлъагъуэ хъунут. Зэщхьэ гъусэхэм я бын-
хэм цIыху хыхьэкIэ-хэтыкIэ ирагъащIэрт. Апхуэдэ бгъэдыхьэкIэ-
ми фIы къишащ. Абыхэм хьэлынши, щэнынши, мыхъумыщIи 
къахэкIакъым: псоми унагъуэ  хъарзынэ яухуауэ мэпсэу.

Абыхэм ящыщ зыт Володя иухуа унагъуэ дахэри. ЦIыху 
 зэхъуапсэм хуэдэу къежьа унагъуэм къыщIихуащ Черно быль 
къыщыхъуа гуауэм и жьы дыджыр. Хэкум и цIыху пэрыт псо-
ми хуэдэу, Володя ежьащ щIыпIэр зэфIэзыгъэувэжынухэм 
яхэту.

Щалъхуа, щапIа щIыналъэм и дахагъэм, абы хуиIэ лъа-
гъуныгъэм и инагъым къишащ Иуаныр Украинэм къы-
щыхутэныр. Ар, и гъусэхэм хуэдэу, зэманым лъэ щIэ мы хьэн кIэ 
шынэрти, жэщ-махуэ жамыIэу зэтекъутахэр зэфIагъэу вэжу 
щIадзащ. ЯхузэфIэкIамэ, шхэнтэкъым, жеинтэкъым, атIэ 
цIыхухэм къатепсыхар дагъэпсынщIэнт, апхуэдизкIэ гузэвэ-
гъуэшхуэт абыхэм ялъагъури. И адэ-анэм къыхалъхьа гъэсэ-
ныгъэ нэсыр сэбэп къыхуэхъуащ Володя нэхъ щIыпIэ шына-
гъуэ дыдэм щылэжьэнымкIэ. И къалэнхэр псэемыблэжу 
 зэ рызэфIихар, зэрыхузэфIэкIкIэ лэжьыгъэр зэрырихьэкIар 
 къалъытэри, Иуаным къратащ «Чернобылъ къыщыхъуа на-
сыпыншагъэм и Iэужьхэр гъэкIуэдыным зэрыхэтам папщIэ» 
медалыр.

Украинэм къикIыжа нэужь, Володя Лэскэн куейм щыIэ 
«Леспромхоз»-м шоферу илъэс зыбжанэкIэ щылэжьэжащ, и 
цIэр фIыкIэ къраIуэу. ГуащIэдэкI лэжьыгъэм къыщимы-
кIуэтми, здэщыIа щIыпIэм и зэран къекIащ. Абы и узыншагъэр 
махуэ къэскIэ екIакIуэрт. ГъащIэм хуэнэхъуеиншэу щыта щIа-
лэр иджы зыри хуеижтэкъым, гукъыдэж лъэпкъ иIэжтэкъым. 
Абы къыщеуэлIа узыр яхуэмыгъэхъужу ар, иджыри щIалэ 
дыдэу, дунейм ехыжащ 1995 гъэм. 

Володя къыщIэна унагъуэм яхъумэ абы и фэеплъыр. Абы и 
хъыджэбзитIыр унагъуэ яIэу мэпсэу, гъащIэм лъэ быдэкIэ 
хэтщ. 

Къэралым, хэкум и зэIузэпэщыныгъэм зи гъащIэр щIэзы- 
та лIыхъужьхэр ди щIэблэм зэращымыгъупщэным дэтхэнэ-
ри дыхущIэкъунщ. Абыхэм зэрахьа хахуагъэр щапхъэщ, 
зыхэта бэлыхьри нобэми ныжэбэми дыркъуэшхуэу мы щIым 
телъщ. 

КЪАРДЭН  Хуэмей. 

Чернобыль АЭС-м гузэвэгъуэ къызэ-
рыщыхъурэ илъэс 38-рэ дэкIащ. ЦIыху 
 мелуанхэр зыхиубыда а къэхъукъащIэ 
иным хуэдэ дуней псом щалъэгъуатэ -
къым. Абы и лъэужьхэр ягъэзэкIуэжыным 
хэтат Къэбэрдей-Балъкъэрым щып сэу-
хэри. Илъэс 25 - 40 ныбжьхэм иту цIыху 
1800-м нэблагъэм къикIуэт ямыщIэу зы-
пэ рыува лэжьыгъэ шынагъуэр псэ емы-
блэжу ягъэзэщIащ. Мэлыжьыхьым и 26-м 
Радиацэ къэхъукъащIэхэм хэкIуэдахэм я 
дунейпсо фэеплъ махуэщ.

АЭС-м къыщыхъуа насыпыншагъэм ки-
лометр зэбгъузэнатIэ мин 200-м щIигъум 
 зыщиубгъуат, абы и процент 70-р зыхащIат 
Урысейм, Украинэм, Белоруссием щып сэу-
хэм. Нэхъыбэу лей зытехьар Украинэ ССР-м 
и  Киев, Житомир щIыналъэхэрт, Белорус-
сием и Гомельскэ областырт, РСФСР-м и 
Брянск щIыналъэрт. Ди къэралым и за къуэ 
километр зэбгъузэнатIэ мин 60-м къри-
убыдэ,  мэкъумэш IэнатIэм и щIы гектар ме-
луани 2-м щIигъум ар лъэIэсат. Гузэвэгъуэм 
и лъэу жьыр гъэкIуэдыжыным цIыху мин 
600-м нэблагъэ хэтащ. ЗэрытщIэщи, ради-
ацэм пы щIа гузэвэгъуэр гъэкIуэдыжыныр 
Iуэху нэхъ гугъу дыдэхэм ящыщщ. МафIэс 
къэхъуар махуипщI нэужьым яхуэгъэкIуэды-
жауэ арат, псэ зыIутым и узыншагъэм 
зэранышхуэ къы хуэзыхь пкъыгъуэхэр хьэу-
ам хэз хъуат.

ЦIыхухэр щIыналъэм игъэIэпхъукIын 
 зэ ры хуейр мэлыжьыхьым и 27-м сыхьэт 
13:10-м щIыпIэ радиомкIэ къатащ. Псом 
япэу ирашащ электростанцым километри 2 
хуэдиз фIэкIа пэмыжыжьэ Припять къалэм 
щыпсэухэр, иужькIэ - километрипщIым нэс-
кIэ АЭС-м пэгъунэгъуу щысхэр, къыкIэ лъы-
кIуэ махуэхэм - километр 30-м къриубыдэ 
щIыпIэхэм щыIэхэр (Чернобыли абы яхэту). 
Псори зэхэту цIыху мини 115-м щIигъум я 
унэхэр ябгынэн хуей хъуащ.

КъызэрыхагъэщымкIэ, Чернобыль АЭС-р 
къыщыуам абы и радиацэр 300-кIэ нэхъы -

бэт Хиросимэ бомбэ щыхадзам къэхъуам 
 нэхърэ. Абы гузэвэгъуэ нэхъ инхэр къишэн-
кIэ хъунт, и зэманым цIыхубэм и лъэу жьыр 
ямыгъэкIуэдамэ. Дауи, абы ебэ нын щы-
щIадза япэ мазэхэми илъэсхэми цIыху куэд 
хэкIуэдащ.

Чернобыль электростанцыр къызэрыуам  
и зэранкIэ, радиацэр нэхъыбэу зыщIэзы-
шахэм ящыщщ абдеж гъунэгъуу щыта мэз-
хэмрэ шэдхэмрэ. Псом хуэмыдэу «Рыжий 
лес» жыхуаIэр. КъэхъукъащIэм иужькIэ 
 дакъикъэ 30-м къриубыдэу жыгхэм я фэр 
плъыжь-фIыцIафэ хъуат икIи зэман кIэ -
щIым игъукIат. Псэущхьэхэм я гугъу пщIы -
мэ, щIыуэпсым и хьэуам зрагъэса хуэдэщ, 
абдеж щалъэгъуащ мыщэ, уашхэ, елэн. 
Апхуэдэуи 1990 гъэхэм щIэныгъэлIхэм къэ-
хутэныгъэ ирагъэкIуэкIыну абы шыхэр щау-
тIыпщауэ щытати, ахэри хэзэгъауэ къа-
лъытэ.

Иджыпсту а щIыпIэр зэхуэщIащ, хуит зэ-
ращI тхылъымпIэ яIэу фIэкIа благъэкIыр-
къым. СВО-м щIимыдзэ ипэ, Припятьрэ 
Чернобыль АЭС-м пэгъунэгъу нэгъуэщI 
жылэхэмрэ зыплъыхьакIуэ гупхэр яшэу 
 щытащ. Псалъэм папщIэ, ахэр ирашалIэрт 
1986 гъэм накъыгъэм и 1-м къызэIуахын 
 хуейуэ ягъэува къудей, лъагэу зозыгъэп-
лъыхь «Шэрхъ хъурей» аттракционым, 
цIыху хэр ису зэ закъуэ мыхъуми ирамы-
гъэжьам деж. АрщхьэкIэ а ябгынэжа аттрак-
ционыр 2017 гъэм Польшэм къикIа зыгъэп-
сэ хуакIуэхэм электрокъару хэмыту езыхэм я 
къарукIэ щIагъэнэфат, икIи ар лажьэу траха 
видеор дуней псом щызэбгрыкIауэ щытащ. 

Ягъэзэжыфыну пIэрэ цIыхухэм радиацэр 
здынэса щIыпIэхэм?! Зэрыхуагъэфащэм-
кIэ, ЧАЭС-м километр 30-кIэ пэгъунэгъу 
щIыхэм бгъэзэж щыхъунур илъэс 50 - 60 
дэкIмэщ. А пIалъэм къриубыдэу радиацэр 
етIысэхыжын хуейщ, ауэ километри 10-кIэ 
абы пэгъунэгъуу цIыхухэр зэи щыпсэужыфы-
ну къыщIэкIынукъым.

БАГЪЭТЫР  Луизэ.

Къэбэрдей-Балъкъэрым и Жылагъуэ 
 палатэм «Содружество» зыфIаща Iуэху-
гъуэу иджыблагъэ щызэхашар теухуат 2024 
гъэ екIуэкIыр Унагъуэм и илъэсу зэры щы-
тым. Зэхыхьэм щызэхуэсат республикэм и 
Жы лагъуэ палатэм и къудамэхэу къалэ-
хэмрэ районхэмрэ къыщызэрагъэпэщахэм 
я лIы кIуэхэр. 

ЗЭIУЩIЭМ и къыхуеджэныгъэ нэхъыщхьэу 
щытар «Унагъуэхэр зыгъэбыдэ хабзэ-бзып хъэ-
хэр хъумэныр - Урысейм и нобэмрэ и къэкIуэ-
нумрэ телажьэщ» жыхуиIэрщ. 

- КъБР-м и Жылагъуэ палатэр щIэх-щIэ-
хыурэ зытепсэлъыхь Iуэхугъуэхэм ящыщщ 
рес публикэм демографие и лъэныкъуэкIэ 
щыщыIэ щытыкIэмрэ а лъэныкъуэмкIэ уна-
гъуэм игъэзащIэ мыхьэнэр зыхуэдэмрэ. Бын 
унагъуэ зэкъуэтыр, зыщыщ лIакъуэцIэр зэ-
ригъэбагъуэм и мызакъуэу, къызыхэкIа 
лъэпкъми зезыгъэужьщ. Ари и зы щхьэусы-
гъуэщ  унагъуэр хъумэнымрэ къыщхьэ-
щыжынымкIэ лэжьыгъэу республикэм къыщ-
рахьэжьэхэм щIыналъэм и унафэщIхэми 
 гулъытэ хэха щIы хуащIым, - къыхигъэщащ 
 КъБР-м и Жылагъуэ палатэм и тхьэмадэ Берд 
Хьэзрэталий, зэ хыхьэр къыщызэIуихым. 

ЩIызэхуэса Iуэхум адэкIи тепсэлъыхьын ипэ 
къихуэу, Жылагъуэ палатэм и район къуда-
мэхэм я цIэкIэ къэкIуахэм гуфIэгъуэ щIыкIэм 
тету иратащ, мазэ блэкIам ди къэралым ще-
кIуэкIа Президент хэхыныгъэхэм кIэлъып лъа-
кIуэхэр зэрыщыхуагъэхьэзырам папщIэ, 
 КъБР-м и Iэтащхьэм къахуигъэфэща фIыщIэ 
тхылъхэр. 

Къызэхуэсахэм я пащхьэ къыщыпсэлъащ 
КъБР-м лъэпкъ Iуэхухэмрэ жылагъуэ проект-
хэмкIэ и министерствэм жылагъуэ проект-
хэмкIэ и къудамэм и унафэщI Куэцэ Эльберд. 

ХьэрычэтыщIэу щымыт зэгухьэныгъэхэм 
(НКО) къэралым мылъкукIэ зэрызащIигъа-
къуэм и гугъу щищIым, абы къыхигъэщащ 
жылагъуэ зэгухьэныгъэу ди республикэм 

 900-м нэблагъэ мы зэманым зэриIэр. Абыхэм 
хохьэ дзэ Iуэху хэхам хэтхэм защIэгъэкъуэ-
нымкIэ къызэрагъэпэщахэри, щIэныгъэ щыз-
рагъэгъуэт еджапIэхэри, спортымкIэ Iуэху-
щIапIэхэри. 

- ХьэрычэтыщIэу щымыт зэгухьэныгъэх эм 
ядэIэпыкъунымкIэ КъБР-м и унафэщIхэм 
зыхуагъэувыжа къалэн нэхъыщхьэхэм 
ящыщщ апхуэдэхэм я лэжьыгъэр лъэпо-
щхьэпоуншэу ирагъэкIуэкIын папщIэ, жыла-
гъуэм щытыкIэ тэмэм къахузэгъэпэщыни 
мылъкукIэ защIэгъэкъуэни зэрыхуейр, - къы-
хигъэщащ Куэцэ Эльберд. 

Апхуэдэу, 2023 гъэм къриубыдэу, хьэ ры чэ-
тыщIэу щымыт зэгухьэныгъэхэм «субсидие» 
жыхуаIэ дэIэпыкъуныгъэу сом мелуан 11-м 
щIигъу иратащ. 2024 гъэм а бжыгъэр сом 
 мелуан 12-м нагъэсыну я мурадщ ар зи пщэ 
дэзылъхьэжахэм. Къыхэгъэщыпхъэщ, ап-
хуэдиз дэIэпыкъуныгъэ зэуэ, зы илъэсым 
 къриубыдэу, хьэрычэтыщIэу щымыт IуэхущIа-
пIэхэм абы ипэ зэи зэрырамытари.

КIэлъыкIуэу зэIущIэм къыщыпсэлъащ 
 КъБР-м Егъэджэныгъэмрэ щIэныгъэмкIэ и 
министерствэм цIыхухэм гуэдзэн щIэныгъэ 
егъэгъуэтынымрэ гъэсэныгъэ тэмэм ябгъэ-
дэлъхьэнымкIэ и къудамэм и унафэщI 
 Ды щэкI Бэллэ. Ар къытеувыIащ унагъуэхэр 
зэтезыIыгъэ хабзэ-бзыпхъэхэр щIыналъэм 
щыхъумэнымкIэ министерствэм курыт 
еджа пIэхэм щригъэкIуэкI лэжьыгъэр зы-
хуэдэм. 

Республикэм ЩэнхабзэмкIэ и министер-
ствэм хущIыхьэгъуэ-зыгъэпсэхугъуэр зэрыра-
гъэкIуэкI IэмалхэмкIэ и къудамэм и унафэщI 
Санэ Иннэ къытеувыIащ зи пашэ  IэнатIэр 
 унагъуэхэм защIэгъэкъуэным, зегъэужьыным 
теухуауэ зэрадэлажьэ щIыкIэр зыхуэдэм. 

Къалэхэмрэ районхэмрэ къикIахэми къы-
хагъэщащ зи гугъу ящI унэтIыныгъэмкIэ Iуэ-
хугъуэ щхьэпэхэр икIи гъэщIэгъуэнхэр щIыпIэ-
щIыпIэкIэрэ зэрыщрагъэкIуэкIыр.

КЪУМАХУЭ  Аслъэн.

2023 гъэм иригъэкIуэкIа лэжьыгъэм теухуауэ ЦIыхум и хуитыныгъэхэмкIэ
уполномоченнэу Къэбэрдей-Балъкъэр Республикэм щыIэм ищIа докладым и IуэхукIэ

 Къэбэрдей-Балъкъэр Республикэм
и Парламентым и Унафэ

2023 гъэм иригъэкIуэкIа лэжьыгъэм теухуауэ ЦIыхум и хуитыныгъэхэмкIэ уполномочен нэу 
Къэбэрдей-Балъкъэр Республикэм щыIэ Зумакулов Б. М. ищIа докладым хэплъауэ Къэбэрдей-
Балъкъэр Республикэм и Парламентым унафэ ещI:

2023 гъэм иригъэкIуэкIа лэжьыгъэм теухуауэ ЦIыхум и хуитыныгъэхэмкIэ Къэбэрдей-Балъ-
къэр Республикэм щыIэм ищIа докладыр къэщтэн.

  Къэбэрдей-Балъкъэр Республикэм и
  Парламентым и УнафэщI                                                                    ЕГОРОВЭ  Татьянэ
Налшык къалэ
2024 гъэм мэлыжьыхьым и 23-м
№844-П-П

Къэбэрдей-Балъкъэр Республикэм егъэджэныгъэ IэнатIэм щиIэ щытыкIэмрэ абы 
зегъэужьынымкIэ Iэмалхэмрэ ятеухуа отчётым и IуэхукIэ

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм егъэджэныгъэ IэнатIэм щиIэ щытыкIэмрэ абы зе-
гъэужьынымкIэ Iэмалхэмрэ ятеухуа Къэбэрдей-Балъкъэр Республикэм и Правительствэм 
лэжьыгъэ къызэщIикъуэжам хэплъауэ Къэбэрдей-Балъкъэр Республикэм и Парламентым 
унафэ ещI:

1. 2022 гъэм кърикIуахэм ятещIыхьауэ Къэбэрдей-Балъкъэр Республикэм егъэджэныгъэ 
 IэнатIэм щиIэ щытыкIэмрэ абы зегъэужьынымкIэ Iэмалхэмрэ ятеухуа отчётыр къэщтэн.

2. Мы Унафэр Къэбэрдей-Балъкъэр Республикэм и Правительствэм хуегъэхьын.

  Къэбэрдей-Балъкъэр Республикэм и
  Парламентым и УнафэщI                                                                       ЕГОРОВЭ  Татьянэ
Налшык къалэ
2024 гъэм мэлыжьыхьым и 23-м
№845-П-П

КъБР-ми щIыхь зиIэ я артист, 
КъБР-м и Къэрал саугъэтым и 
лауреат Шыбзыхъуэ Басир.

1958 гъэм къалъхуащ шэр-
джэс политик, хьэрычэтыщIэ, 
псапащIэ Къэзанокъуэ Рус-
лан.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уфауэ щыщытынущ.  Хуабэр 
махуэм градус 22 - 28-рэ, 
жэщым градус 15 щыхъунущ.

Унагъуэр - жылагъуэр зэтезыIыгъэщ

Ягъэзэжыфыну  а  щIыпIэм  цIыхухэм?

Мыгъущыж уIэгъэ

Фи  лъэIукIэ

Накъыгъэм  и  нэмэз
  щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

03.25 
03.24 
03.22 
03.20 
03.18 
03.16 
03.15 
03.13 
03.11 
03.10 
03.08 
03.06 
03.05 
03.03 
03.02 
03.00 
02.59 
02.57 
02.56 
02.55 
02.53 
02.52 
02.51 
02.49 
02.48 
02.47 
02.46 
02.45 
02.44 
02.43 
02.43 

Шэджа-
гъуэр

12.13 
12.13 
12.13 
12.13 
12.13 
12.13 
12.13 
12.12 
12.12 
12.12 
12.12 
12.12 
12.12 
12.12 
12.12 
12.12 
12.12 
12.13 
12.13 
12.13 
12.13 
12.13 
12.13 
12.13 
12.13 
12.13 
12.13 
12.14 
12.14 
12.14 
12.14 

04.57 
04.56 
04.54 
04.53 
04.51 
04.50 
04.49 
04.48 
04.46 
04.45 
04.44 
04.43 
04.42 
04.41 
04.40 
04.40 
04.39 
04.37 
04.36 
04.35 
04.34 
04.33 
04.32 
04.32 
04.31 
04.30 
04.29 
04.29 
04.28 
04.28 
04.28 

Ичын-
дыр

16.06 
16.06 
16.07 
16.07 
16.07 
16.08 
16.08 
16.09 
16.09 
16.10 
16.10 
16.10 
16.10 
16.11 
16.11 
16.11 
16.12 
16.12 
16.12 
16.13 
16.13 
16.13 
16.14 
16.14 
16.14 
16.15 
16.15 
16.15 
16.16 
16.16 
16.16

19.11 
19.13 
19.14 
19.16 
19.17 
19.18 
19.19 
19.20 
19.21 
19.22 
19.23 
19.25 
19.26 
19.27 
19.28 
19.28 
19.30 
19.31 
19.32 
19.33 
19.34 
19.35 
19.36 
19.37 
19.38 
19.39 
19.40 
19.41 
19.41 
19.42 
19.42 

1, бэрэжьей
2, махуэку
3, мэрем
4, щэбэт
5, тхьэмахуэ
6, блыщхьэ
7, гъубж
8, бэрэжьей
9, махуэку
10, мэрем
11, щэбэт
12, тхьэмахуэ
13, блыщхьэ
14, гъубж
15, бэрэжьей
16, махуэку
17, мэрем
18, щэбэт
19, тхьэмахуэ
20, блыщхьэ
21, гъубж
22, бэрэжьей
23, махуэку
24, мэрем
25, щэбэт
26, тхьэмахуэ
27, блыщхьэ
28, гъубж
29, бэрэжьей
30, махуэку
31, мэрем

20.51 
20.53 
20.54 
20.56 
20.58 
20.59 
21.01 
21.03 
21.04 
21.05 
21.06 
21.08 
21.09 
21.10 
21.11 
21.11 
21.13 
21.14 
21.15 
21.16 
21.17 
21.18 
21.19 
21.21 
21.22 
21.23 
21.24 
21.25 
21.25 
21.26 
21.26 

Къэбэрдей-Балъкъэрым и гъава нэ-
хъыщхьэ - нартыхур - республикэм и 
 мэкъумэшыщIэхэм еужьэрэкIыу хасэ. 
Псори зэхэту мы гъэм а къэкIыгъэм ху-
хаха гектар мини 132,4-м щыщу гектар 
 5,5-м ар тращIакIэщ, къитащ КъБР-м 
 Мэкъумэш хозяйствэмкIэ и министер-
ствэм. 

НАРТЫХУ гъавапхъэр республикэм и 
щIыналъэ псоми щыхащIэ, ауэ абы и нэ-
хъыбэр здыхасэнур, хабзэ зэрыхъуауэ, Тэрч, 
Прохладнэ, Бахъсэн  районхэрщ. Абы хуха -

ха гектар мини 132,4-м щыщу псори зэхэту а 
щIыналъэхэм процент 60-р къалъос.

Къэбгъэлъагъуэмэ, иужьрей илъэсхэм 
республикэм нартыхумкIэ гъавэ бэв къыщ-
рахьэлIэж. Псалъэм папщIэ, 2023 гъэм 
 нартыхуу тонн 1048-рэ Iуахыжащ, 2022 
гъэм щыIа бжыгъэхэмэ нэхърэ ар процен-
ти 4,2-кIэ нэхъыбэщ. Апхуэдэуи 2022 гъэм 
зы гектарым хуэзэу центнер 69,4-рэ 
къытра хамэ, нэгъабэ ар центнер 78,5-рэ 
хъуащ. 

АЛБЭРДЫКЪУЭ  Iэмин. 

Розницэу зэрагъэкIуэкIхэм, цIыхухэм пщIэ щIату 
 хуащIэ Iуэхутхьэбзэхэм, шхапIэхэм ахъшэу къыща-
гъанэм я куэдагъымкIэ Къэбэрдей-Балъкъэрым къэра-
лым и щIы налъэхэм еянэ увыпIэр щиубыдащ, проценти 
10,7-рэ иIэу. 2023 гъэм кърикIуахэр зэхалъхьэжа нэужь, 
зы мазэ пIалъэм къриубыдэу зы цIыхум хуэзэу ику иту 
сом мин 31,2-рэ а Iуэхугъуэхэм республикэм щытра-
гъэкIуэдащ. 

БЖЫГЪЭ нэхъыбэхэр абыкIэ къэзыгъэлъэгъуар Ингу-
шымрэ (процент 17,2-рэ) Тюмень областымрэщ (процент 
14,8-рэ). Абыхэм нэмыщI, япэ увыпIипщIыр къэралым 
щызыIыгъ щIыналъэхэм яхэтщ Адыгейр, Ставрополь 
крайр, Ямало-Ненецкэ округыр, Тулэ, Новосибирск област-
хэр, Мордовиемрэ Тэтэрстанымрэ. Рейтингым икIэм къы-
щынащ Брянск областымрэ Ненецкэ автоном ок ругымрэ. 

Къэбгъэлъагъуэмэ, цIыхухэм къагъэсэбэпу зыщIэуп-
щIэм къэралым и щIыналъэхэм щыхэхъуэ зэпытщ, ику иту 
ар проценти 6,2-м зэрынохьэс. Апхуэдэ щытыкIэм и 
щхьэусыгъуэу экономистхэм халъагъуэр улахуэхэм псын-
щIэу зэрыхэхъуэмрэ цIыхухэр IэнатIэкIэ къызэгъэпэщауэ 
зэрыщытымрэщ. Абы нэмыщI, банкхэм щIыхуэ къызэры-
щащтэри хохьэ а бжыгъэм. АхъшэкIэ къэбгъэлъагъуэмэ, 
цIыхухэм ар нэхъыбэу къахуэгъэсэбэп хъуащ я щхьэ 
Iуэхухэм, ауэ языныкъуэ щIыналъэхэм щагъэкIуэд ахъшэм 
и куэдагъым къыкъуэмыщу, уасэ хэхъуэр «дапIытIащ»

Фигу къэдгъэкIыжынщи, Урысейм и Лъэпкъ банкым и 
 къудамэу КъБР-м щыIэм иджыблагъэ къызэритамкIэ, 2024 
гъэм и щIышылэ - мазаехэм щIыналъэм щыщыIа инф-
ляцэр проценти 6,8-уэ, 6,5-уэ щытащ, зэрызэкIэлъыкIуэм 
хуэдэу. Уасэхэм хэмыхъуэу къыщIэувыIам и фIыгъэ хэлъщ 
ерыскъыхэкIыу ди цIыхухэр зрикъуным хуэдиз зэрыщы Iэм, 
нэгъуэщIхэми. 

ХЬЭЩЫКЪУЕЙ Олег. 

УФ-м и ФСИН-м и къудамэу Къэбэр -
дей-Балъкъэрым щыIэм республикэм 
щиIыгъ щIыхэм губгъуэ лэжьыгъэхэм 
мы махуэхэм щоужьэрэкI. НобэкIэ гъат-
хасэу хьэмрэ нартыхумрэ гектар 350-м 
тращIащ. ДызыхуэкIуэ махуэхэм сэху-
раныр хэсэн щIадзэнущ. А лэжьыгъэхэм 
техникэу щы къыхашащ. Губгъуэм щы-
лажьэхэр республикэм щыIэ колоние 
№5-м щаIыгъхэрщ.

УФСИН-м и щIыналъэ управленэм и 
унафэщIым и къуэдзэ Абазэ Аслъэн зэ-
рыжиIамкIэ, щIыналъэм и уголовнэ-гъэ-
зэщIакIуэ IэнатIэм щынэхъыщхьэ Iуэху-
гъуэхэм хохьэ абыхэм я нэIэ щIэт Iуэху щIа-
пIэхэм зыхуэныкъуэ ерыскъыпхъэхэмкIэ 
езыхэм ирикъуу зы къызэра гъэ пэщы жы-
ным хуэгъэза лэжьыгъэр тэмэму зэтеу-
хуэныр. КъэкIыгъэхэр хэсэн, зехьэн лэжьы-

гъэм пэрагъэувэн ипэ къихуэу, тезыр зы-
телъхэр профтехучилищэхэм щрагъа джэ - 
зыхуэныкъуэ щIэныгъэхэр, IэщIагъэхэр 
щрагъэгъуэт, мэкъумэш транспортхэр 
 къагъэсэбэпыфу ягъасэ. 

Мы гъэм гъатхасэм гектар 600-м нэб-
лагъэ ирагъэубыдынущ. Бжьыхьэм гъа -
вэу тонн миным нэблагъэ кърахьэлIэжыну 
мурад яIэщ. Абы хохьэ гуэдзыр, хьэр, жэ-
гундэр, нэгъуэщI хадэхэкIхэр. УФСИН-м и 
лэжьакIуэхэм къызэралъытэмкIэ, къра-
хьэлIэжа гъавэр шэсыпIэ хуэхъунущ 
 КъБР-м и Уголовнэ-гъэзэщIакIуэ IэнатIэр 
ерыскъыкIэ ирикъуу къызэгъэпэща хъу-
ным. Абы къыдэкIуэу, езыхэм къайлеекIы-
ну ерыскъыпхъэхэр къуажэдэсхэм, Iуэху-
щIапIэ щхьэхуэхэм зэгурыIуэныгъэкIэ 
 иращэнущ. 

БАТОКЪУЭ  Алыдж.

Нартыхур  хасэ

НэхъыфIхэм дахохьэ



Италием бзылъхугъэу исым
дахагъэкIэ ефIэкI адыгэ а нэт 

Тхылъхэм я лъахэм

Зыхуей хуагъазэ

ЦIыхухэми дунейми 
защигъэнщIыртэкъым

Жьым и хьэкъымрэ щIэм и 
Iуэхумрэ щызэтехуэм деж

Зыр адрейм пщигъэ гъуп-
щэжу  гузэвэгъуэ куэдым 
ущы IуощIэ гъащIэм. Уз бза-
джэ, къэхъукъащIэ шына-
гъуэ, тхьэмыщкIагъэ жыпIэ-
ми, ауэ псори IэщIыб уэзы-
гъэщIри зыми хуэмыдэ-
жу абрэмывэм нэхърэ нэхъ 
хьэлъэри бын гузэвэгъуэ-
ращ. Нэгъабэ гъатхэм ап-
хуэдэ гуIэгъуэр къатепсы-
хащ Урыху къуажэм щыщ 
Гуэ нокъуэхэ Беслъэнрэ Ири-
нэрэ я бынунагъуэш хуэм…

ЗЭРЫБЫНИЙ (зэщхьэгъусэ-
хэм щIалиплIрэ хъыджэб-
зиплIрэ яIэт) зыщIэс унэм 
мафIэ къыщIэнэу зы къы-
хэмынэу щисам къащыщIы-
ну псом я щхьэр къащыщIа-
уэ къащыхъуат ар зэхэзыха дэтхэнэми. Хэт ищIэнт илъэс 
 иримыкъу нэхъ дэмыкIыу дзэм къулыкъу щищIэну ираджа 
щIалэ пажэм – Елдар – ажалыр абы къыщыпэплъэу. Къэра-
лым къулыкъу щыхуищIэр Чита къалэрат. Нэхъыщхьэхэми и 
гъусэ щIалэхэми пщIэ къыхуащIырт адыгэ щIалэм, зэрыгуа-
пэм, нэжэгужэм, и пщэ дэплъхьа сыт хуэдэ Iуэхури нэгъэса-
уэ зэрызэфIихым къыхэкIыу. Къуажэ къыщыхъуа, зи сабии-
гъуэр матэ щIэдзауэ пхужымыIэну Елдар сытыт гугъуехьым 
щIыщышынэнур? Щымышынэм и закъуэтэкъым, ифIэфIып-
су сыт и пщэ къыдалъхьэми игъэзащIэрт. 

Чита ирашри зыщагъэсэну Курск областым яшат зы 
гуп,  Елдари яхэту. Махуэ тIощIрэ езанэм (2023 гъэм мэ лы-
жьыхьым и 4-м) и псэр щигъэнащ абы и Суджэ районым и 
зы къалэ цIыкIум. «Фыхуэсакъ, хъыбарыщIэхэр» зи фIэщы-
гъэ телеграм-каналым итхыгъащ Тэтэрстаным щыщ, зи ныб-
жьыр илъэс 20 хъу Радмир Ф. игъэуа автомат фочым и шэр и 
 гъусэу къулыкъу зыщIэ, Къэбэрдей-Балъкъэрым щыщ Елдар 
Гу. и щхьэм зэрымыщIэкIэ зэрытехуар, зэуэзэпсэуи зэриу кIар. 
КъэIуэтэгъуейщ адэ-анэм я гущIэм щыхъэмрэ и анэкъилъ ху-
хэм яхузэмыгъэзахуэу ягъэв гузэвэгъуэмрэ. 

Хамэ гуауэр уи гум щIэбгъэхьэ мыхъуну куэдрэ къыз-
жиIэу щытащ си анэшхуэм. АрщхьэкIэ абы сытетыфкъым 
сцIыхуу, сызэпсэлъауэ, зи Iуэху еплъыкIэ сыщыгъуазэу зы-
гуэр щысIэщIэкIкIэ. Гуауэр тIуащIэ-щащIэ мэхъу гъащIэм гу 
щызымыхуа цIыху щIалэ, Елдар хуэдэхэр, дунейм щехыжкIэ. 
Сыт щхьэкIэ? Хэт и гуэныхь япшыныр? КуэдкIэ сызоупщIыж 
сабий псэ къабзэхэм дунейр къащытеункIыфIэм и деж. Си 
хъыджэбзым и классэгъути, сыхуэзэрт Елдар, телефонкIэ 
дыщызэпсалъи къэхъурт. Си щIалэ цIыкIур школым къикIы-
жу хуэзамэ къишэжырти, «мамэ сэлам схуехыж» псалъэхэр 
и  гъусэу къыдигъэхьэжырт. Зы бэлыхь ищIэну хунэмысами, 
зэран хъуну зы масти IэщIэщIакъым Елдар псэуху. И цIэр 
хэт жиIэми гуапэу, щабэу, гу пцIанэу, хьэлэлу, нэфIэгуфIэу, 
цIыхукIэ зимыгъэнщIу дунейм зэрытетаращ къыхигъэщыр. 

Си закъуэтэкъым Елдар апхуэдэу гуапэу зыхущытыр, нэ-
хъыжьми нэхъыщIэми псалъэ къахуигъуэтырт. И классэгъу 
цIыкIухэр и Iум иригъэпщхьэным хуэдэу фIыуэ илъагъурт, абы-
хэм я адэ-анэхэр зэи игъэгъуащэртэкъым, егъэджакIуэхэм 
пщIэ яхуищIырт. Куэдрэ къохъу мыпхуэдэу: цIыхур дунейм 
ехыжа иужь дуней цIыхуу зэрыщымытар хьэкъ пщыхъуу. 
Апхуэдэт Елдари, апхуэдизкIэ псэ къабзэт, хьэрэмыгъэншэт, 
псэуну пIащIэрти, куэдрэ гъащIэм зэрыхэмытыфынур и на-
тIэм тетми ярейт. Хьэмэрэ куэд къэзыгъэщIэну къызыхуимыу-
ха цIыхур апхуэдэ нэхъуеиншэу къалъхуу ара? 

Нэхъ гъунэгъуу Елдар къыщысцIыхуар школыр къыща-
ухым екIуэкIа иужьрей уэзджынэмрэ нэхущым щыIущIэ 
пшыхьымрэт. Абыхэм щыгъуэ ди нэгу щIэкIат абы гъащIэр 
фIыуэ зэрилъагъур, псоми зэрахуэгумащIэр, и классэгъ-
ухэм зэрызащимыгъэнщIыр, къэфэнкIэ, джэгункIэ емызэш 
сабиишхуэу зэрыщытыр. Гукъыдэжу иIэр апхуэдизкIэ къи-
быргъукIырти, «Елдар, уи къарур нэху щыху урикъун хуейщ, 
зумыукIыж», - жысIэри сыдэгушыIат. УзыIэпызышэу ину 
дыхьэшхри, апхуэдэ куэдым хурикъун къару иIэу къызжиIат. 
СыкъигъэпцIа, хьэмэрэ гъащIэр апхуэдэу щIыкIейуэ къыдэ-
гушыIа? Тхьэм ищIэнщ.

Дунейм ехыжыным зы мазэ нэхъ иIэж къыщIэкIынтэ-
къым Елдар телефонкIэ иужьу сыщепсэлъам. КъэзмыцIыху-
жу гукъыдэжыншэт, «зэшыгъуэщ, зэ мы мазэхэр блэкIыу 
сынэкIуэжам арат», - къызжиIат адрей къызипсэлъылIа-
хэм къыдэкIуэу. Гуауэр къэхъуа иужь куэдрэ сегупсысащ, 
сыту пIэрэт ар къызыхихар, дымыщIэ гуэр и псэм щыхъэрэт, 
хьэмэрэ… Сэ сызэрыщыгъуазэмкIэ фIэфIу кIуат ар армэм. 

Илъэс дапщэкIэ псэуами анэм жиIэн игъуэтынущ бащэкIэ 
зыщыгугъыу унагъуэм къыщыжэпхъа и щIалэм теухуауэ. 
КъэкIуэжынум мазитI иримыкъут иIэжыр, къуэми анэми ма-
хуэхэр, сыхьэтхэр ябжырт. ЗдэщыIэ щIыпIэр зэрыщIыIэм 
къыхэкIыу, Курск къаша иужь дыгъэм видео трихыурэ Ирэ 
къыхуигъэхьырт, «мамэ, еплъыт, еплъыт» жиIэуэрэ. «Елдар,  
дыдейкIи къыщопс мы дыгъэр», - жысIэрт ар зэригъэщIа-
гъуэм щхьэкIэ сыдыхьэшхыурэ. Иужьрейуэ къызэрыхуепсыр 
ищIэу къыщIэкIынт…»

Елдар псэужамэ, мэлыжьыхьым и 18-м и ныбжьыр илъэс 
20 ирикъунут. Зи насып ямылъэгъуа щIалэр ящызыгъэгъуп-
щэн гуауэ ямылъагъуну, и ужьыр махуэ яхуэхъуауэ бын гуфIэ-
гъуэ Беслъэнрэ Ирэрэ дяпэкIэ куэду хэплъэну Тхьэм жиIэ! 

 
ИСТЭПАН Залинэ. 

Къэбэрдей-Балъкъэрым и лIы-
кIуэ хэр Ростов щIыналъэм хиу-
бы дэ Мартыновкэ къуажэм щы-
хьэщIащ иджыблагъэ. КъБР-м 
и Жылагъуэ палатэм илъэсипщI 
ипэкIэ къыщащта унафэм ипкъ 
иткIэ, Мартыновкэ Iэгъуэблагъэм  
бийм шыщхьэмыгъазэу щы -
пэщIэта 115-нэ Къэбэрдей-Балъ-
къэр шуудзэм я фэеплъу ща гъэ-
тIысыгъа Зэныбжьэгъугъэм  и 
жыг хадэр ягъэкъэбзащ, щIы-
пIэхэр зэрагъэпэщыжащ.

РОСТОВ щIыналъэм, пыухыкIауэ 
жыпIэмэ Мартыновкэ къуажэм деж, 
махуэ бжыгъэкIэ ужьых имыIэу 
щекIуэкIа зауэ гуащIэм ди щIына-
лъэм щыщ щIалэ миниплIым щIи-
гъум я щхьэхэр халъхьащ. Сталин-
град къалэр яубыдыну ебгъэрыкIуэ 
нэмыцэ зэрыпхъуакIуэхэр сыт хуэ-
дэ IэмалкIи къэгъэувыIэн хуейуэ  
къэ зыгъэув къэрал унафэр гъэ зэ-
щIэным напэмрэ щIыхьымрэ ипэ 
изымыгъэщ ди хэкуэгъу щIалэхэр 
сэшхуэ пцIанэкIэ иужь ихьащ, жы-
пIэмэ пцIы хъунукъым. Мартынов-
кэ деж щекIуэкIа зэхэуэ хьэлъэхэм 
я екIуэкIыкIар зэфIэзыгъэувэж 
къэху тэныгъэхэмрэ Плъыжьыдзэм 
и дзэзешэхэм я гукъэкIыжхэмрэ 
къазэрыхэщыжымкIэ, танкрэ то-
пышэкIэ зэщIэузэда биидзэр Iэнкун 
хъуат, шыбгым ис, сэшхуэр ягъэ-
далъэу къызэрыхь зауэлI бжьы-
фIэхэр щалъагъум – Хэкум къы-
щыжым сыт хуэдэ Iэмалри игъуэу  
зэригъэувыр, адэжь лъахэм цIыхум 
хуиIэ лъагъуныгъэм и щхьэ кIуэ 
зыри зэрыщымыIэр абыхэм хьэкъ 
ящищIат. Ауэ зэпэщIэувахэм я гу-
ращэхэр зэтехуэртэкъым – зым зи-
хъумэжырт, адрейм къизэурти – 
лъыкIпсыкIыу зэпэщIэуващ. Адыгэ-
хэр лIыгъэжькIэ зэджэ хахуагъэ 
иныр къызыкъуэкIа 115-нэ Къэбэр-
дей-Балъкъэр шуудзэр ди щIына-
лъэм имызакъуэу, къэрал псом и 
тхыдэм къыхэнащ, щалъхуа хэкур 
зэрахъумэм и щапхъэ нэси хъуащ.

Апхуэдэ гукъэкIыр къыхэзылъхьа-
уэ щыта, Нало Залым и цIэр зезы-
хьэ, Техник ныбжьыщIэхэм я стан-
цым и Дзэ-хэкупсэ центрым и уна-
фэщI Гулажын Беслъэн зэрыжиIам-
кIэ, КъБР-м и Жылагъуэ па латэр 
арэзы зытехъуа Iуэхугъуэ дахэм 
«Къа лэ щхъуантIагъэхэр» IуэхущIа-
пIэр къеувэлIащ, жыгыщIэхэр жэр-
дэмщIакIуэхэм  къаритри, ар Зэныб-
жьэгъугъэм и жыг хадэм къежьа-
пIэ хуэхъуащ.

«Ди хэкуэгъухэм я фэеплъыр 
хъумэным хуэунэтIа жэрдэм хэр 
къыщыхэтлъхьэм, Къэбэрдей -
Балъкъэрым и щIыдэлъху лъэпкъи-
тIым игъащIэми къадэгъуэгу ры-

кIуэ хабзэм тету, жыг хадэ гъэ-
тIысыныр игъуэу къалъытауэ щы-
тащ. Къыхэзгъэщыну сыхуейт 
115-нэ шуудзэм хэта ди щIалэхэм 
я фэеплъыр хъумэным хуэунэтIа-
уэ Мартыновкэ къуажэм дэсхэм дэ 
нэхърэ куэдкIэ нэхъыбэ зэращIэри 
зэрахузэфIэкIари. Мартыновкэ дэт 
курыт еджапIэми къэрал IуэхущIа-
пIэхэми абдеж щекIуэкIа зауэ гуа-
щIэм и фэеплъыр щахъумэ, му-
зей къыщызэрагъэпэщащ, уэрам-
хэм лIыхъужьхэм я цIэхэр фIащащ. 
115-нэ шуудзэм хэтахэр дэ дыщи-
хэ куэгъукIэ, къыттехуэрт я фэе-
плъыр иджыпсту зэрыщытым нэ-
хърэ нэхъ лъагэу къэтIэтыну. А 
гуп сысэм дызэщIиIыгъэурэ тэлай 
дэкIащ. Мопхуэдэ жэрдэмыр къы-
щыхэтлъхьэм, занщIэу гъуэгу 
 игъуэтащ. 2014 гъэм мэлыжьыхьым 
и 16-м Мартыновкэ щIыналъэм 
щIы пIэ унафэр щызехьэнымкIэ и 
IуэхущIапIэхэм я лэжьакIуэхэр ди 
гъусэу псей щхъуантIэ, пхъэхуей, 
шыкIуртIымщэху жыг хыщI-хыщI 
дгъэтIысыгъащ. Абы къищынэмы-
щIауэ, тонн пщIырыпщI я хьэлъа-
гъыу фэеплъ скъар мывэшхуи-

тIи абдеж щыдгъэувыжыгъат. 
Абы лъандэрэ жыгыщIэ цIыкIухэр 
къызэщIэрыуащ, хадэм зиуб гъуащ, 
ар щIыпIэм щыпсэу цIыхухэм я зы-
гъэпсэхупIэ хъуащ. Нобэ Зэныб-
жьэгъугъэм и жыг хадэм курыт 
еджапIэр къэзыух щIалэгъуа-
лэр  нэхущым щыпожьэ, унагъуэ  
зэдэзыщIа ныбжьыщIэхэм Мыу-
жьыхыж мафIэм къокIуа лIэри, удз 
гъэгъахэр щытралъхьэ, хьэщIэу 
къа кIуэхэм зыщагъэпсэху. Уи 
нэ хъыжь плъытэнумэ, я фэе-
плъыр пхъумэнумэ, жыг хадэр 
гъэтIысыным хуэдэу гуп сысэфI 
щыIэу къыщIэкIынкъым. Дрогуш-
хуэ зытедубыда жэрдэмыр щIа-
гъуэу къызэрыщIэкIам», – жи Iащ 
Гулажын Беслъэн.

Дзэ-хэкупсэ центрым 115-нэ шу-
удзэм теухуауэ ящIа гукъэкIыр 
зэрагъэзащIэм кIэлъыплъ, Жыла-
гъуэ палатэм щэнхабзэмрэ хъыбар-
егъащIэ IэнатIэхэм ядэлэжьэным-
кIэ и къудамэм щыщ, жылагъуэ-
щэн хабзэ проектхэр гъэзэщIэ-
нымкIэ «Мирт» зэгухьэныгъэм и 
къы  зэгъэпэщакIуэ Уэрдокъуэ  Юлэ  
пэхуэщIэм иригушхуэу къыхи-

гъэ щащ ар лэжьыгъэ щхьэпэу, 
 цIы ху  хэр зыгъэгупсысэ, лъаб жьэ-
хэр къезыгъэтIэщIыж бгъэ ды-
хьэкIэу къызэрыщIэкIар.

«Пэжыр жысIэнщи, 115-нэ шуу-
дзэм и хъыбарыр зэхэсхами, 
ар зэрызэуам, апхуэдизу и цIэр 
щIаIэтым теухуауэ сщIэ щыIэтэ-
къым. Ауэ шым тес ди щIалэхэр 
танкыдзэм зэрыпэщIэтар, бийр 
къыздэсам къыфIамыгъэкIын 
щхьэ кIэ шыщхьэмыгъазэу зэуа-
пIэм зэритар щызэхэсхам, куэдрэ 
зыкъысхуэщIэжакъым, ар апхуэ-
дизкIэ зыхэсщIати. Абдеж къы-
щезгъажьэри, 115-нэ шуудзэм теу-
хуауэ сыт згъуэтми зэхуэсхьэсу, 
зджыуэ, Iэмал зэриIэкIэ абыкIэ 
цIыхухэм садэгуашэу щIэздзащ. 
Си гур щIоуз ди зауэлI щIалэхэм 
я фащэ екIухэр махуэщI пэкIу за-
къуэм фIэкIа щатIэгъэжыну Iэмал 
зэрамыIар. 1942 гъэм и накъыгъэ 
мазэм 115-нэ шуудзэм хэхуа щIа-
лэхэр Налшык къалэ, Къэбэрдей 
уэрамым деж, даущ макъышхуэм 
щIэту ирикIуэри, я гъуэгур я зан-
щIэу Ростов щIыналъэм кIуауэ щы-
тащ. Дыгъуасэ курыт еджапIэр 

къэ  зыуха щIалэщIэ дыдэхэм ще-
гъэжьауэ зи ныбжьыр илъэс щэ ны-
къуэм щхьэдэхауэ абы хэта дэтхэнэ 
зы зауэлIми и цIэр тщIэжыныр, ди 
щIэблэр абы я лIыгъэм щыгъэгъуэ-
зэныр политикэ гъащIэм къри-
хьэкI жьыбгъэукъым къэлъытэн 
зэ рыхуейр, атIэ, пэж дыдэу, ар ди 
блэкIауэ, дымыщIэмэ, къэкIуэн 
дызэримыIэр ди фIэщ хъууэщ 
щIалэгъуалэм зэрабгъэдэлъхьэн 
хуейр. Мы сызытепсэлъыхьар гу-
кIэ зэрызыхэсщIарами, иужькIэ 
 Iуэ ху сщIыуэ нэхъ куууэ селэжьы-
ну сызэрыхуежьарами, нахуэ 
хъуащ  115-нэ Къэбэрдей-Балъ-
къэр шу удзэм хуэфащэ пщIэ зэри-
мыгъуэтар, абыхэм я Iуэхур Iэмал 
зэриIэкIэ къэIэтыжын зэрыхуейр. 
Апхуэдэурэ къэунэхуащ «Бэракъыр 
лъагэу Iэтауэ» зыфIэтща проектыр. 
115-нэ Къэбэрдей-Балъкъэр шуу-
дзэм зи бын е зы Iыхьлы гъу нэгъу 
хэмыта унагъуэ куэд ди щIыналъэм 
щыпсэуркъым, щIалэхэм ятеухуа 
гукъэкIыжхэр иджыри яхъу мэ, ахэр 
зыцIыхуж нэхъыжьхэр иджыри 
псэущ. Си гугъэмкIэ абыхэм ящIэ-
ни, жыг хадэр хъумэным икIи егъэ-
фIэкIуэным я гуащIэ кърахьэлIэни 
хуейщ. Ар къалэнышхуэщ, цIыху-
бэм ялъэгъэIысыни, зыхегъэщIэ-
ни хуейщ. Гулажын Беслъэни, абы 
и дарэгъухэми фIыщIэ яхуэ фащэщ 
узэрыгушхуэ хъун ди щIалэхэм я 
Iуэхур IэщIыб зэрамыщIым, сыт 
щыгъуи зэрыкIэлъыплъым щхьэ-
кIэ», – жиIащ Уэрдокъуэ Юлэ.

ЦIыху нэс бгъэсэнумэ, къыщы-
хъуа  щIыналъэм хуэпэжу, къызы-
хэкIа лъэпкъым хуэщыпкъэу щIа-
лэгъуа лэр къэбгъэтэджынумэ, тхы-
дэм щIэпIыкIын хуейщ. Абы шэч 
хэлъкъым. Нобэ тхыдэр зэблашы-
ну, щыIар щымыIауэ къыщIрагъэ-
дзыну хэтхэр мащIэкъым. Абы-
хэм уазэрыпэщIэувэфынур щIэны-
гъэщи, нэрылъагъуу я пащхьэ 
иплъхьэ, зыщыбгъэгъуазэ дэтхэнэ-
ми ныбжьыщIэхэм я зэхэщIыкIым 
хегъахъуэ, я щIэныгъэри зэтес ещI. 
ЩIыпIэ жыжьэхэми щагъэтIыса 
Зэныбжьэгъугъэм и жыг хадэри, 
115-нэ Къэбэрдей-Балъкъэр шуу-
дзэм и бэракъ зэрагъэпэщыжа-
ри ди ТекIуэныгъэм и зы дамы-
гъэ, абы ди щIыналъэм хуищIа 
хэлъхьэныгъэми и зы нэщэнэщ, 
ауэ, нэхъыщхьэращи, зауае мафIэ-
сым зи щхьэ хэзылъхьа ди щIа-
лэхэм я цIэхэр лъагэу зыIэт, я фэе-
плъыр лъэ хъэнэбэхэм щызыхъу-
мэн  Iуэ хущ. Жьым и хьэкъыр щIэм 
гуры Iуэху, зыхищIэху, игъэлъэпIэху, 
лъэпкъ ри щыIэнущ, щIэблэ узын-
ши къызэрыщIэхъуэнум шэч хэлъ-
къым.

ШУРДЫМ Динэ.

Италием щыщ тхакIуэ,  
да Винчи Леонардэ и тхы-
дэмрэ лэжьыгъэм кIэ щIэ-
ныгъэлI нэхъыщхьэ Вечче 
Карлэ и Iэдакъэ къы щIэкIа 
«Катеринэ и гуфIэкIэр: Ле-
онардэ и анэ» романыр 
Налшык къалэ щагъэлэ-
гъуащ мы махуэхэм. Кате-
ринэ и хэкур и нэкIэ зри-
гъэлъагъуну  щIэхъуэпс 
щIэныгъэлIым къе  хъулIащ 
и хъуэпсапIэ нэхъыщхьэр – 
ар махуи 5-кIэ щыхьэщIащ 
Къэбэрдей-Балъкъэрым 
икIи апхуэдизу хьэщыкъ 
зыхуи Iэ адыгэ лъэпкъым 
и щэнхабзэ дахэм хагъэп-
лъащ.

ДЫЗЭРЫЩЫГЪУАЗЭЩИ, 
иджыб лагъэ Италием къы-
щыдэкIащ да Винчи Лео-
нардэ и анэ Катеринэ теу-
хуа тхылъ. Къызэрахутам-
кIэ, 15 - 16 лIэщIыгъуэхэм 
псэ  уа итальян сурэтыщI, 
ар хитектор, щIэныгъэлI 
гъуэ  зэджэ, тхакIуэ, макъа-
мэтх, узэщIакIуэ да Вин-
чи Леонардэ и анэр адыгэт. 
Щхьэхуиту Адыгэ Хэкум 
(Черкесием) щыпсэуа, гъэ -
рыпIэ ихуэу щIыналъэ  жы-
жьэм къыщыхута, унэIут 
хъуа бзылъхугъэм теухуа  
тхылъым апхуэдизкIэ щIэуп-
щIэ иIэщи, къэрал 15-м 
 хуитыныгъэ къащэхуащ ар я 
бзэкIэ зэрадзэкIыну. 

Езы Вечче Карлэ зэры-
жиIамкIэ, да Винчи Леонар-
дэ и адэр хэтми сыт хуэдэ 
лъэпкъ къыхэкIами наIуэу 
къэгъуэгурыкIуащ, ауэ къэ-
зылъхуа и анэм теухуауэ 
тхыдэм зыри къыхэщыжыр-
тэкъым.

- Зыхалъхуа лъэхъэнэм 
ап хуэдизу пщIыпщIу къыхэ-
лыдыкI сурэтыщI, узэщIакIуэ 
да винчи Леонардэ и зэфIэкI 
телъыджэхэр къыздрихам 
псэхугъуэ къызитыртэкъым. 
Ар зыми емыщхьу, псоми 
ефIэкIыу апхуэдэти, и анэм 
ещхь хъужауэ къысщы хъурт, 
ауэ къэзылъхуар хэтми 
сщIэртэкъым. Илъэс куэд-
кIэ сылъыхъуащ сэ абы и 
анэм. Ауэрэ дэфтэрхэм сы-
хэсу срохьэлIэ езы Леонар-
дэ и гурылъхэр, гу рыгъу-
гуры щIэхэр, гупсысэхэр ири-
тхэу иIыгъауэ щыта жып 
тхылъ цIыкIум. Абдежщ япэ 
дыдэ Катеринэ цIэм сыщри-
хьэлIар. Зытепсэлъыхь Кате-
ринэр хэтми къызгурыIуэр-
тэкъым, ауэ а бзылъху-
гъэм и тхыдэр къэтIэщIын 
 хуейуэ къысщыхъурти, иужь 
сихьащ.  Ауэрэ къэзгъуэты-
жащ дэфтэр гуп, Леонар-
дэ унэIут Катеринэ къилъ-
хуауэ, щIалэр илъэси 10 ири-
къуху и анэм ирагъэпIауэ, 
иужькIэ ар и адэм къриты-
жауэ къэзыIуатэхэр. Езы да 
Винчи и IэкIэ итхат «Итали-

Мы гъэм ди къэралым 
епщыкIущанэу щекIуэ-
кIащ  «Библионочь» Iуэхур. 
Библиотекэхэм, музей-
хэм, щэнхабзэмкIэ унэхэм 
щекIуэкIащ пшыхьхэр, дерс 
зэIухахэр, зэIущIэхэр, кон-
ференцхэр, уэршэрхэр.

МЭЛБАХЪУЭ Тимборэ и 
цIэр  зезыхьэ Лъэпкъ библи о-
текэр жыджэру хэтащ тхылъ-
хэм теу хуауэ екIуэкIа Iуэхухэм. 
Биб лиотекэшхуэм и къудамэ-
хэм къыщызэрагъэ пэщащ 
«Зэрыунагъуэу до джэ» гупсы-
сэм тет Iуэхугъуэ хэр. 

Тхылъ щеджэ пэшым 
 «Къэбэрдей-Балъкъэрым ис 
лъэпкъ хэм я хабзэхэмрэ щэн-
хабзэхэмрэ зыдогъэцIыху» 
зэIущIэр щекIуэкIащ. Абы 
къеб лэгъахэр щIэдэIуащ 
адыгэ, балъкъэр къуажэхэм 
я тхыдэм, псэупIэхэр щаухуэ-
кIэ къагъэсэбэпу щыта Iэмэп-
сымэхэр зыхуэдам теухуауэ 
библиотекэм и лэжьакIуэхэм 
жаIам. 

А къудамэм къыщызэрагъэ-
пэщащ «Унагъуэм и лъапIэ-
ныгъэхэр» зэIущIэри. Абы 
 кърагъэблэгъащ КъБР-м ис 
муслъымэнхэм я IуэхущIа-
пIэм и унафэщIым и къуэдзэ, 
«Ппэгъунэгъум дэIэпыкъу» 
жылагъуэ зэгухьэныгъэм и 
уна фэщI Сыжажэ Алим, Ма-
рие Магдалинэ члисэм и 
дин лэжьакIуэ, иерей Оси-
пов Константин, Муслъымэн-
хэм я дин IуэхущIапIэм къе-
гъэщIылIа «Гупсэху» («Гар-
мония сердец») бзылъхугъэ 
клубым и унафэщI Амщокъуэ 
Анджелэ сымэ. 

ем бзылъхугъэу исым да-
хагъэкIэ ефIэкI си адыгэ 
а нэу Катеринэ», - жиIэу. 
ГъэщIэгъуэныщэ сщы -
хъуа  бзылъхугъэр Ита  лием 
къызэрыщыхута  щIыкIэр, ар 
къыздикIа щIыналъэр къэс-
щIа нэужь, Черкесие жиIэу 
пасэрей картэжьхэм къыхэ-
гъэщхьэхукIа хэкум щыпсэу 
лъэпкъым и тхыдэмрэ щэн-
хабзэмрэ щIэзджыкIыным 
яужь сихьащ. А лъэхъэнэм 
Адыгэ щIыналъэм, Абхъа-
зым ирадыгъукIыурэ са-
бий, ныбжьыщIэ куэд хы 
адрыщI къыщыхутэрт. Ка-
терини арат и натIэ хъуар. 
Ауэ ар апхуэдизкIэ гъэсат, 
IэпщIэлъапщIэт, щэныфIэт, 
дзыхь хуащIырти, Леонардэ 
къэжэпхъыху ирагъэпIыжа-
уэ щытащ, - жиIащ щIэны-
гъэлIым. 

Леонардэ и адэ Пьеро ди 
Антонио да Винчи нотариу-
су лажьэрт. Адэм къуэм Iэ-
пихыу Iуэху нэхъыщхьэ яхуэ-
хъуа IэщIагъэт ари, щIэны-
гъэ зыбгъэ дэлъ, пщIэшхуэ 
зы хуащI унагъуэм дежкIэ 
щхьэфIэхт нэчыхьыншэу 
къалъ хуа сабийр. Унагъуэм  
ирагъэкIуэкI нотариаль-
нэ тхылъым Леонардэ  и 
адэшхуэм 1452 гъэм мэ-
лыжьыхым и 15-м, сыхьэт 
22.30-м иритхащ: «Ныжэбэ 
къуэрылъху згъуэтащ. Абы 
фIэтщащ Леонардэ». 

ТхакIуэр щыхьэт зэрыте-
хъуэмкIэ, Леонардэ ба-
лигъ хъуа нэужь и анэ Ка-
теринэ (романым къызэ-
рыхэщыжымкIэ, Екъуб ип-
хъу Уафэнэху) зришэлIэжри, 
лIэху зрихьэжащ. ИкIи Уафэ-
нэху дунейм щехыжам па-
щтыхь гуащэм хуащI пщIэ 
кIэлъызэрихьэу, мылъкуш-
хуэ тригъэкIуадэу щIилъхьэ-
жащ ар и къуэм. 

- Абы щыхьэт техъуэ дэф-
тэрхэри къэзгъуэтыжащ. 

Уеб  лэмэ апхуэдэ дыдэу етх 
езы Леонардэ: «Катери нэ 
и хьэдэщIэлъхьэм текIуэ-
да мылъкур»… А зэманыр 
хьэлъэт, цIыхухэр къады-
гъун, щэн, къэщэхун жы-
хуэпIэр къызэрыгуэкI Iуэхут. 
ИкIи щIыпIэ жыжьэхэм 
 къраш пщащэхэм гъуэгуа-
нэр яхуэмышэчу, узыфэ зэ-
хуэмыдэхэр къеуалIэурэ 
илIы кIырт. Ауэ Уафэнэху 
лъэпкъ лъэщ, узыншэ къы-
зэрыхэкIам и щыхьэту къы-
зэтенат. КъищынэмыщIауэ, 
ар апхуэдизкIэ теплъафIэт, 
щIыкIафэти, Италием нэхъ 
лъэпкъышхуэ дыдэу исхэм 
ящыщ зым – да Винчи - щыщ 
щIалэр къыдихьэхат. Ауэ 
ахэр зэрышэу итальян хаб-
зэм идэнутэкъыми, сабийр 
дунейм къытехьа нэужь, 
Уафэнэху хуитыныгъэ ира-
три, лIы дагъэкIуэжауэ щы-
тащ. Гу лъытапхъэщ адыгэ 
пщащэхэр IэпщIэлъапщIэу 
зэрыщытам къыхэкIыу, уа-
сэшхуэ зэраIари. Псалъэм 
папщIэ, ахэр дыщэидэмкIэ 
лъэщт, лъэпкъ Iэзэгъуэхэм 
хащIыкIырт. Апхуэдэт Ка-
терини. КъищынэмыщIауэ, 
абы хъарзынэу сурэт ищIу 
щытагъэнущ, аращ Леонар-
дэ зэщхь хъужари, - къыхи-
гъэщащ Вечче. 

А псоми ущыгъуазэмэ, 
нэхъ гъэщIэгъуэныж пщохъу  
иджыри къэс зи щэхур 
 къа хуэмытIэщIа, Леонардэ  
и сурэтхэр. ГурыIуэгъуэщ  
«Мо на Лиза»-р хэт абы 
трищIыкIами. Вечче Кар-
лэ зэрыжиIэмкIи, пэжщ, 
да Винчи и сурэтхэм псоми 
 къищыр зы бзылъхугъэщ – 
апхуэдизу зыхуэзэшу, фIыуэ 
илъагъуу щыта и адыгэ 
анэрщ!

- Да Винчи Леонардэ  и 
сурэтхэм набдзэгубдзап-
лъэу уриплъэмэ, нэхъыбэм 
къищыр мащIэу пыгуфIы-

кIыу, теплъафIэу зы бзылъ-
хугъэ зэпIэзэрытщ. ИкIи 
куэдрэ дрохьэлIэ абы и щIы-
багъ къурш къыдэту. Ита-
лием къыщыпхуэгъуэтыну-
къым а къуршхэр. Сыту 
жыпIэмэ, уэс телъу  къурш 
лъагэ щыIэкъым ди щIына-
лъ эм. Ауэ щыхъукIэ, а 
 къур ш хэм Леонардэ зыгуэ-
рым къыхутепсэлъы хьа уэ ,  ар 
су рэтыщIым и нэгу къыщIи-
гъэхьэурэ итхыжауэ аращ. 
IэщIагъэлIхэм ирагъэкIуэкIа 
къэхутэныгъэхэр щыхьэт то-
хъуэ абы. Сэ быдэу си фIэщ 
мэхъу да Винчи и анэм 
щыбгъэдэса и сабиигъуэм  
хуаIуа тэу щытауэ Уафэ нэху 
щалъхуа щIыналъэ жы-
жьэм и теплъэ дахэр. Езы 
Леонардэри щIэхъуэпсу щы-
тагъэнущ и анэм и хэкум 
къы щыхутэну, аращ абы 
и сурэтхэм зэш щIэншэрэ 
нэщхъей гуэррэ щIыхэлъыр, 
- къыхигъэщащ хьэщIэм. 

Адыгэ лъэпкъым и тхы-
дэмрэ щэнхабзэмрэ фIэгъэ-
щIэгъуэну зыдж щIэны-
гъэлIым Къэбэрдей-Балъ-
къэ рым зэрыщыIа махуи 
5-м къриубыдэу джэгушхуэ 
хузэхашащ, лъэпкъ фащэм 
и дахагъэр ирагъэлъэгъуащ, 
Уафэнэху и къуэм хъыба-
ру хуиIуатэу щыта Iуащхьэ-
махуэ лъапэм яшэри, и нэ-
гу зрагъэужьащ, ди лъэпкъ 
шхын IэфIхэр Iуагъэхуащ. 
КъищынэмыщIауэ, Вечче 
зыгъэхьэщIа Сэралъпхэ Ал-
бертэ Мадинэрэ тхакIуэм 
цей екIу тыгъэ хуащIащ, «Ак-
рополь» рестораным да Вин-
чи Леонардэ къыщыхузэIуа-
ха пэш-музеим щIэныгъэ-
лIыр ирагъэблэгъащ,  шха-
пIэм и унафэщI Къардэн 
Хьэсэн щIэныгъэлIыр къи-
гъэхьэщIащ. 

- Си хъуэпсапIэ нэхъыщ-
хьэр къызэхъулIащ – слъэ-
гъуащ Уафэнэху и хэкур! 
СыщыхьэщIащ ар хуиту 
щы зэхэзекIуэу щыта щIы-
налъэм. ЩIыпIэ жыжьэм 
къыщыхута пщащэм къы-
щIэхъуа щIалэ цIыкIум ды-
зэришэлIащ нобэ. Дыгу-
фIэу, дыгушхуэу, ди гур хэ-
хъуэу дызэбгъэдэтщ. Абы 
къикIыр зыщ – мамыры-
гъэмрэ лъагъуныгъэмрэ 
къа руушхуэ зэрахэлъырщ. 
Сыхуейт ныбжьэгъугъэм 
пщIэ хуэтщIу, фIымрэ да-
хэмрэ ди гъуазэу псори ма-
мыру дыпсэуну, - пшыхьым 
и кIэм щынэсым хъуэхъуащ 
Вечче. 

Мы зекIуэм ипкъ иткIэ , 
Вечче Карлэ КъБКъУ-м и 
егъэ джакIуэхэмрэ студен-
тхэмрэ яIущIэри, «Кавказ 
Ищхъэрэм и генуэз къа лэ -
хэм» тепсэлъыхьащ. Къи-
щы нэмыщIауэ, абы зэдзэ-
кIакIуэу, гъуазэу щIыгъуу хэ-
кум къекIуэлIэжа, физико-
математикэ щIэныгъэхэмкIэ 
доктор, Италием ядернэ 
къэхутэныгъэхэмкIэ инсти-
тутым и унафэщIым и къуэ-
дзэ, профессор Дэбагъуэ 
СулътIан КъБКъУ-м лекцэ 
щригъэкIуэкIащ.

ФЫРЭ Анфисэ.

Библиотекэм къэкIуа ныб-
жьыщIэхэм ахэр епсэлъащ  
гъэсэныгъэм теухуауэ. Еджа-
кIуэхэр щIэупщIащ унагъуэ 
узыншэр зэрыщытыпхъэхэм. 
Абы теухуауэ ущие дахэ зэха-
хащ щIалэгъуалэм. 

ГъуазджэмкIэ къудамэм 
къызэригъэпэщащ «Унагъуэм  
и теплъэр зэманым хуэ кIуэу» 
Iуэхур. Псом нэхъ гъэ щIэгъуэ-
ну щытар ар  зэрылъа пIэр 
къы хэщу сурэтыщI цIэ ры-
Iуэхэм ящIахэрт. Сурэт къы-
хэхахэм теплъэ дахэкIэ уда-
хьэхым нэмыщI, уеплъырти, 
унагъуэхэм ярылъ хуабагъэр 
зыхэпщIэ хуэдэт.

Тхылъ фонд нэхъыщхьэр 

щахъумэ къудамэм зыщап-
лъыхьыну я насып къри-
хьэкIащ къалэдэс ныбжьы-
щIэхэм. «Тхылъ фэеплъхэр»  
гъэ лъэгъуэныгъэм хэтащ 
17-18-нэ лIэщIыгъуэхэм теу-
хуа тхылъ гъэтIылъыгъэхэр: 
Смотрицкий Мелетий и «Гра-
мматикэр», «Соборное уло-
жение», «Лексикон треязыч-
ный» лэжьыгъэхэр. 

Техникэ литературэм-
кIэ къу дамэм урысей-
псо Iуэхум хэту  къызэри-
гъэпэщащ пхъэм рэ фэмрэ 
къыхэщIыкIа хьэпшыпхэр 
щIынымкIэ мастер-класс. 
Абы къеблэгъащ  «Мунира» 
лъэщапIэм и унафэщI Жула-

бовэ Мунирэ. Абы игъэлъэ-
гъуащ хьэпшып гъэщIэгъуэн-
хэр зэращI, зэрагъэщIэращIэ 
Iэмалхэр. Къыздихьащ езым 
и IэдакъэщIэкIхэри: пхъэмрэ 
фэмрэ къыхэщIыкIа зызэра-
гъэдахэ хьэпшыпхэр. 

Лъахэхутэ къудамэм къра-
гъэблэгъат УФ-м щэнхабзэм-
кIэ щIыхь зиIэ и лэжьакIуэ 
Кот ляровэ Марие. Ар 
 теп  сэ лъ  хьащ я тхылъ тедза-
пIэм къыщыдагъэкIхэм, Кав-
каз Ищхъэрэмрэ Къэбэрдей-
Балъкъэрымрэ я тхыдэм, 
щIыпIэ телъыджэхэм, щэнха-
бзэм теухуа я лэжьыгъэхэм. 

ХъыбарегъащIэ къуда-
мэм и хьэщIащ Налшык и 
курыт еджапIэ №4-м и еджа-
кIуэхэр. Абыхэм щIэщыгъуэ  
ящыхъуащ  «ЩIыуэпсыр: уп-
щIэхэмрэ жэуапхэмрэ» вик-
торинэр. Ныб жьыщIэхэр зэ-
пеуащ щIы уэп сым теухуауэ 
ящIэхэмкIэ. 

АбонементымкIэ къудамэм 
щекIуэкIащ «Дэ тхылъыр ди 
ныбжьэгъущ» зэIущIэ гъэ-
щIэгъуэныр. Абы кърагъэблэ-
гъат тхылъыр зи Iэпэгъу 
 унагъуэхэр. Сабийхэм папщIэ 
псынщIэрыпсалъэхэмкIэ, 
 къуажэхьхэмкIэ щызэпеуа 
джэгу кIэ екIуэкIащ. Адэ-
анэхэр тепсэлъыхьащ я бын-
хэр тхы лъым зэрыдра гъэхьэх 
Iэмал хэм. Еджэ ну зыфIэфI 
сабийхэм тыгъэхэр хуащIащ. 

ГУГЪУЭТ Заремэ. 

Шэджэм къалэм зэIузэпэщ щащIынущ КIарэм и цIэр 
зезыхьэ, Надречнэ уэрамхэр, щIыналъэ сымаджэщым и 
Iэгъуэблагъэр, абы хуэзэ фэтэр куэду зэхэт унэхэр, Шэ-
джэм псым и Iуфэхэр. Лэжьыгъэхэм хиубыдэнущ лъэс 
зекIуапIэхэр, транспорт гъэувыпIэхэр. Абыхэм къадэ-
кIуэу, цIыхухэм я нэгу зыщрагъэужьын щIыпIэхэр яухуэ-
нущ, спортым, гъэмахуэ эстрадэм хуэщIа утыкухэр, скейт 
-паркхэр, джэгупIэхэр, къэкIухьыпIэ щIыпIэхэр хэту. 
Иджыпсту лэжьыгъэр зэраублэнум зыхуагъэхьэзыр.

ШЭДЖЭМ ЕтIуанэ - ШэджэнцIыкIу гъуэгури зыхуей  хуа-
гъазэ. Километри 3,5-рэ зи кIыхьагъ, курыт школхэр, полик-
линикэ, сабий сад, спортшкол зытет Лениным и цIэр зезыхьэ 
уэрам нэхъыщхьэри къагъэщIэрэщIэж. Мы зэманым лэ-
жьакIуэхэм асфальтыр тралъхьэ. Абы къы кIэлъыкIуэу гъуэ-
гу зэпыхьэпIэхэр, куэбжэпэхэр зыхуей хуа гъэзэнущ, шына-
гъуэншагъэм ехьэлIа хуэIухуэщIэхэри зэ фIагъэкIынущ.

«ГъуэгуфI шынагъуэншэхэр» лъэпкъ пэхуэщIэм хиубыда 
а лэжьыгъэхэр гъэмахуэм ирихьэлIэу и кIэм нагъэсынущ.

«ЦIыхухэм япэу зызыхуагъазэ медицинэ IуэхущIапIэхэр 
егъэфIэкIуэн» щIыналъэ программэм хиубыдэу ХьэцIыкIум 
и цIэр зезыхьэ щIыналъэ сымаджэщым махуэкIэ щеIэзэ 
и къудамэр зэрагъэпэщыж. Пэшхэм щIэлэжьыхьащ, 
унащ хьэр зэрахъуэкI, псыр унэм зэрекIуалIэ, къызэра-
гъэплъ бжьамийхэр, ток кIапсэхэр яхъуэж. Сымаджэщым 
къыщызэIуахынущ иджырей IэмэпсымэхэмкIэ къызэгъэ-
пэща, узыфэхэр къыщахутэ пэшхэр, лифтхэр яхъуэжынущ, 
дэIэпыкъуэгъу псынщIэм и машинэхэм я къекIуэлIапIэм и 
щытыкIэр ирагъэфIэкIуэнущ. Лэжьыгъэ псори гъэм и кIэм 
яухыну я мурадщ.

ШЭРЭДЖ Дисэ.

Командэхэр

1. «Рубин» 
2. «Астрахань» 
3. «Легион»
4. «Биолог-Новокубанск» 
5. «Ростов-2»
6. «Спартак-Налшык» 
7. «Строитель»
8. «Севастополь» 
9. «Кубань Холдинг» 
10. «Динамо-Ставрополь»
11. «Победа»
12. «Форте» 
13. «Дружба» 
14. «Нарт»
15. «Ангушт» 
16. «Динамо-2»
17. «Алания-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

156-рэ къыдокI.

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
Инэрокъуэ Азэмэт (1, 4-нэ нап.), 
Нэужьокъуэ Заирэ (2, 3-нэ нап.).

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

ХьэкIэкхъуэкIэхэр  зыдогъэцIыху

«Кубань-Холдинг» - «Спар-
так-Налшык» - 0:1 (0:1). Пав-
ловскэ, «Урожай» стадион. 
Мэлыжьыхьым и 24-м. 
ЦIыхуи 150-рэ еплъащ. 

Судьяхэр: Колтунов, Голов-
ченкэ (тIури Дон Iус Ростов), 
Попов (Астрахань).

«Кубань-Холдинг»: Изве-
ков, Копылов, Бабаян, Гараев, 
Дроздов (Сапожников, 46), 
Цимбал, Фадеев (Ревазов, 
46), Горелов, Малолетов (Тре-
филов, 76), Багиев (Колтаков, 
68), Миронов (Погребнов, 46). 

«Спартак-Налшык»: Къу-
мыкъу, Далиев, Лелюкаев, 
КIэдыкIуей, Молэмусэ, Хьэ-
шыр (Мызэущэ, 90), Торосян 
(Жангуразов, 67), ХьэцIыкIу, 
Селяев (Топурия, 59), Блий 
(Масленников, 46), ЛIуп (Бе-
резов, 90)

Топыр дигъэкIащ: Далие-
вым, 20 (0:1).

Дагъуэ къыхуащIащ: Дроз-
довым, Лелюкаевым, Къумы-
къум, Масленниковым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм гъатхэпэм и 
23-м ирагъэкIуэкIын хуейуэ 
щыта япэ зэIущIэхэр ягъэIэп-
хъуауэ щытащ, Мэзкуу об-
ластым къыщыхъуа гуауэм 
щхьэкIэ. Абы щыгъуэ Налшык 
и «Спартак»-м щыхьэщIэну 
къыпэщылъат «Кубань-Хол-
динг»-м деж. Иджы, абы къы-
трагъэзэжу, налшыкдэсхэр 
Краснодар крайм вэсэмахуэ 
щы хьэщIащ. 

Футболеплъхэм зэращIэ-
щи, командитIыр сыт щыгъуи 
гугъуу зэдоджэгу. Уеблэмэ 
чемпионтым и япэ зэIущIэр 
«Кубань-Холдинг»-м зэрыде-
гъэкIуэкIынур къыщащIам 
щы гъуэ, абы зыгуэр щыт-
хузэфIэкIыну гугъэшхуи ящIа-
тэкъым - къыттемыкIуащэрэт 
бжыгъэшхуэкIэ, жыхуаIэу. 
Апхуэдэуи щыхъукIи, ипэкIэ 
командитIым зэдрагъэкIуэкIа 
зэIущIэхэм къарикIуахэм уа-
риплъэжмэ, налшыкдэсхэр 
нэ хъыбэрэ я хьэрхуэрэгъухэм 
ефIэкIащ. 

Вэсэмахуэрей зэIущIэри 

Япэу дытокIуэ
тын шу щытауэ пхужыIэну-
къым, дэтхэнэ зыри зэры ху зэ-
фIэкIкIэ текIуэныгъэм хущIэ-
къуащ, ауэ, ди гуапэ зэрыхъу-
щи, «Спартак-Налшык»-м и 
кIэ ныр нэхъыбэу къикIащ.

Ди командэм иригъэкIуэкIа 
иужьрей зэIущIэхэм тепщIы-
хьыу щытмэ, Красндар крайм 
дызэрыкIуам щIагъуэ гуэр 
къытхуыдэкIуэну фIэщ щIы-
гъуейт, гур къыщIэзыубыдэ, 
гугъэ къозыт джэгукIэхэр абы 
зэрыщыхэдмылъэгъуам къы-
хэкIыу. Ауэ, командэм и тре-
нер Битокъу Тимуррэ топ 
джэгу хэмрэ акъыл гуэрхэр 
къыхахауэ къыщIэкIынщ а 
зэIущIэхэм.

Зэпеуэм и япэ Iыхьэм щы-
щIэдзауэ и кIэм нэсыху щIа-
лэхэр ерыщу, зэкъуэту губ-
гъуэм итащ, щыуагъэ гуэрхэр 
яIэщIакIамэ, зэгъусэу ар зда-
гъэзэкIуэжу, зэпIэзэрытхэу, 
щыIэ хабзэхэр топджэгу губ-
гъуэм къыщызэпамыуду. А 
псом и фIыгъэкIэ, сызэре-
плъымкIэ, ди командэм хузэ-
фIэкIащ япэу бжыгъэр къы-
зэIухин.

Ар къыщыхъуар 20-нэ да-
къикъэрщ: хэгъэрейхэм то-
пыр я гъуэ щIыбагъым щхьэ-
дахужа наужь, ар угловойм 
щагъэуващ налшыкдэсхэм. 
Топым бгъэдыхьащ ХьэцIыкIу 
Амур икIи штрафнойм итхэм 

къахэплъэри, къигъуэтащ 
«Ку бань-Холдинг»-м и фут бо-
лист хэр зытеплъэкъукIа Да-
лиевыр. ИкIи, иужькIэ, Iэ кIуэ-
лъакIуэу къыхитэри, ди щIа-
лэм топыр щхьэкIэ гъуэм ди-
гъэкIащ. 

АдэкIэ зэIущIэр и кIэм нэ-
сыху командитIри хущIэ -
къуащ зэIущIэм и бжыгъэр 
яхъуэжыну, ауэ ар зэрыщытым 
хуэдэу къэнэжащ. Пэжщ, хэ-
гъэрейхэм топыр нэхъыбэрэ 
яIыгъауэ щытми, ди щIалэ -
хэм гъуэр къызэращтэн Iэ-
малыфIхэр нэхъыбэрэ къы-
зэрагъэпэщащ. ИкIи, псом 
 нэхъыщхъэжращи - япэ те-
кIуэ ны гъэр чемпионтым къы-
щытхьащ.

Ди гъусэу а махуэм зэдэ-
джэгуа «Победа»-мрэ «Се-
вас тополь»-мрэ зэрытемы-
гъэкIуауэ - 0:0-у я зэIущIэр иу-
хащ.

Мыдрей командэхэр зэ-
хуэзэнущ мэлыжьыхьым и 27 
- 28-хэм, чемпионатым и къы-
кIэлъыкIуэ джэгугъуэм ипкъ 
иткIэ, ауэ ди командэм ар бли-
гъэкIынущ. АдэкIэ дэ дыщы-
джэгунур накъыгъэм и 4-рщ.          
А махуэхэм «Спартак-Нал-
шык»-м и деж Мэхъэчкъалэ и 
«Ле гион»-р къыщригъэблэ-
гъэнущ.

ХЬЭЩЫКЪУЕЙ Олег.

Къэбэрдей-Балъкъэрым и 
къэралыгъуэр илъэси 100 
зэ рырикъум и щIыхькIэ 
къы зэIуаха «Сквер 100-ле-
тия» зыгъэпсэхупIэм хы -
хьэу яухуа гъуазджэ гале-
реем зэуэ щагъэлъагъуэ 
республикэм и художникиб-
гъум я лэжьыгъэхэр. Ахэр 
Сокъур Каринэ, Кантиев За-
урбэч, ПIаз Iэминэ, Романов-
ская Ленэ, Атэлыкъ Мариам, 
Гузеевэ Наидэ, Бадэ Алим, 
Жэбалы Заирэ, Иуан Рустам 
сымэщ.

КъБР-м и СурэтыщIхэм я 
 зэгухьэныгъэм и унафэщI 
 Къаныкъуэ Жаннэ гъэлъэ-
гъуэныгъэр къыщызэIуихым  
и псалъэм къыхигъэщащ 
 выс тавкэм лэжьыгъэ гъэщIэ-
гъуэнхэр, щхъуэкIэплъыкIэхэр 
утыку къызэрыщрахьар. Ар 
художникхэм ехъуэхъуащ 
 ехъу лIэныгъэ яIэну, я зэфIэкI-
хэм хагъэхъуэну, апхуэдэ лэ-
жьыгъэхэмкIэ республикэм 
исхэр иджыри куэдрэ ягъэгу-
фIэну!

Гу зылъыптэращи, лэжьы-
гъэ щхъуэкIэплъыкIэхэм гъат-
хэмэ къапихым хуэдэщ. Со-
къур Каринэ и Iэдакъэ щIэкI-
хэм адыгэбзэкIэ и гупсысэхэр 
зэрытритхэр щIэщыгъуэщ. 
Шэч хэлъкъым ар зылъагъу-
хэм, зы мащIэкIэ нэхъ мыхъу-
ми, гъуазджэм къыдэкIуэу 
анэ дэлъхубзэми гулъытэ зэ-
рахуригъэщIым. 

«Налшык» авиамодельнэ 
клубым и унафэщI Кантиев 
Заурбэч и дэтхэнэ зы лэжьы-
гъэри арт-объект пэлъытэщ. 
Техникэм фIыуэ хэзыщIыкI, 
къэхутэныгъэ Iуэхум хуэмыха-
мэ щIалэм бгъэдэлъ зэфIэкI-
хэр щIегъужри, гъуазджэр 
егъэбей. И лэжьыгъэ гъэщIэ-
гъуэнхэр кхъухьлъатэхэм, къэ-
зылъэтыхь нэгъуэщI Iэмэ псы-
мэхэм къытрищIыкIащ. 

Дадэкъуапэ

Дадэкъуапэ,
Дадэ пыIэ,
Дадэ къуагъым
Къыкъуэмыщ.
Ичмэ дадэ
Зы лъэбакъуэ,
Деч лIы цIыкIум
Лъэбакъуищ.
Дадэкъуапэ
ЖыIэдаIуэщ – 
Дадэ жиIэр
ТIу имыщI. 
Папи мами
ИгъэгуфIэу,
Къихькъым унэм
«Тху» нэмыщI…
Дадэкъуапэ,
Дадэ пыIэ,
Нэ топышхуэу
ЩIалэфI нэгу!
КъыкIэрыкIи
Нобэ дадэ,
Уи ныбжьэгъухэм ядэджэгу. 

Си бзэ

Мамэ хьэрфхэр
СегъэцIыху,
Хьэрфхэр гукIэ
ЗызогъащIэ.

ЦIыкIухэ, фэр папщIэ гъэп-
са адыгэ литературэм щыщ 
фыхэдгъэплъэну дыхуейщ, 
адыгэ усэ фIыуэ флъагъуну, 
анэдэлъхубзэм пщIэ хуэф-
щIыну, нэхъ ин фыхъуху нэ-
хъыбэ фыкъеджэну, дунейм и 
дахагъэр къыхэфлъагъукIы-
фу фесэну дыфщыгугъыу. 
Нэхъ гъунэгъуу фэдгъэцIыху-
нущ сабий усакIуэ, «Адыгэ 
псалъэ» газетым и лэжьакIуэ 
Хьэщыкъуей Олег и Iэдакъэ-
щIэкIхэр. УсакIуэм щхъуэкIэ-
плъыкIэу гъэщIэрэщIауэ къы-
дигъэкIащ «Пшэ хужь цIыкIу», 
«ТхьэкIумэкIыхь Iущыцэ», 
«КхъуейплъыжькIэрыщIэ», 
«Хъы ринэ» тхылъхэр. 

Хьэщыкъуей Олег и усэхэр 
щIэщыгъуэщ, нэжэгужэщ, зэ-
гъэщIэгъуафIэщ. Сыт ахэр 
 нэхъ зытеухуар, жыфIэмэ, 
щIы уэпсым и телъыджа -
гъым, къэхъукъащIэ гъэщIэ-
гъуэнхэм, псэущхьэхэм, цIыху 
хьэл-щэнхэм, Хэкум, анэ дэлъ-
хубзэм, адэ-анэмрэ на нэ-
дадэмрэ, IэщIагъэхэм, куэ-
дым… куэдым ятотхыхь.

И сатырхэм куэдрэ ще-
гъафIэ дыгъэр - ар фIэдахэщ, 
фIэгуапэщ, гъэмахуэр къы-
зэришэр фIэфIщ. Дыгъэм 
джэгун зэрихьэлыр къегъэ-
лъагъуэ:

Дыгъэ бзий
ЦIыкIур
ГуфIэжу

Усэхэм  хъуэпсапIэхэр  щопсэу

Пэшым къыщIопкIэ.
ИгъэкIылу тIэкIуи, 
Си напэм 
КъытопкIэ.
Мы сатырхэр къызыхэтхар 

«Дыгъэ бзий цIыкIу» усэрщ, 
абы псоми фыкъеджэмэ 
иджыри дыгъэм и хьэлым 
щыщ куэдым гу лъыфтэнущ. 

Хьэщыкъуейр уэшхми що-
гуфIыкI, пэжщ, тIэкIуи йо-
хъурджауэ. Тотхыхь уэшхыр 
щхьэгъубжэм къызэрытеу-
Iуэм, цIыкIухэр щыжейкIэ ар 
зэрыIущащэм. Уэшх макъым 
ущIэжеикIыну зэрыфIыр фэ-
ри фощIэ! УсакIуэм уэшхым 
хуигъэпса усэхэм яхэтщ 

цIыкIу хэр къэфакIуэ езыджи:
ЦIыкIухэр щIэжауэ,
Уэшхым къыщофэ.
ЩIыр, игу гъущIауэ,
Псы куэду йофэ. 
Усэ сатырхэм фагъэхъуэ-

псамэ, фэри уэшхым фыкъы-
дэфэ хъунущ, фи анэхэм хуит 
фыкъащIмэ. 

УсакIуэм и куэдщ псэущхьэ-
хэм, къуалэбзухэм, джэд- 
къазхэм ятеухуа тхыгъэ щIэ-
щыгъуэхэр. НэщIэпкIэр, пкIа-
уэр, хьэндыр къуа къуэр, мы-
щэр, щIыIубнэфыр, бзу 
цIы кIур, бабыщыр, адакъэр 
сыту дахэу къыдигъэлъагъу-
рэ! Щхьэж хьэл гъэщIэгъэуну 
хэлъым гу лъыдегъатэ. 

Хьэщыкъуейм и усэ цIыкIу-
хэм укъеджэмэ, зытетхыхьыр 
сурэт-теплъэу уи нэгум къы-
щIоувэ. Ар фи фIэщ мыхъу -
мэ, «Нанэ и лэкъумыр» зы-
фIищар къэвгъуэти фыкъе-
джэт! Лэкъум фигу къихьэнщ, 
нанэ гумащIэ фыхуэхъунщ, 
абы теухуауэ усэ зэрыщыIэри 
жефIэнщ. Мисри абы щыщ зы 
едзыгъуэ:

Iэпэр къису
Щытми,
Пщтыру зы къэсщтэнщ.
Бырыбыжрэ щабэу,
Сытым хуэдэу IэфI.
ГъэщIэгъуэнщ, адыгэм 

къыддекIуэкI хабзэхэм ящы-
щи усакIуэм и щIэджыкIакIуэ 
цIыкIухэм зэрыригъэцIыхур. 
Абы икIи мыхьэнэ иIэщ фэ 
лъэпкъым папщIэ фыгушхуэу 
фыкъэхъунымкIэ:

И щхьэм нэскIэ
ДэкIуеифыр
КIэрыщIахэм
Яхэдэнщ.
Къыхихар

къыфIихыжыфым,
ЛIыгъэ хэлъу къалъытэнщ.
ЦIыкIураш сымэ, флъагъу-

рэ, гуфIэгъуэ дауэдапщэр фэ 
фщыщ щIалэ цIыкIухэм я 
дежкIэ лIыгъэ зэхэгъэкIыпIэ 
зэ рыхъуфыр! 

Хьэщыкъуей Олег и усэхэм 
щыщ зыбжанэ къытыдодзэ. 
Нэхъыбэрэ адыгэ усэ ды-
къевгъаджэ! 

ГУГЪУЭТ  Заремэ,
Сурэтхэр  Къарей  Элинэ 

трихащ. 

Бзэм и IэфIыр 
УцIыкIуху,
Папэ, жеIэ,
Уэ зыхэщIэ.
Уи бзэр пщIэну
Ар мыхьэлъэ,
Лъэпкъым
Бзэр и лъабжьэщ…
АдыгэбзэкIэ сопсалъэ,
Адыгэбзэр си бзэщ! 

Уд фызыжь

Уд фызыжьу
Пэ къуаншэжь,
ТIэкIуи жьажьэу
Тхы Iушэжь,
Пэжкъым жаIэр
Уэ убзаджэу.
Сабий цIыкIухэри
Бгъэтхьэджэу!
Дзэ пIутыжкъым,
Пшхынур сщIэркъым,
КъикIи щыIэкъым
 Уи макъым,
Еуи, кIий, ухуейм
Дэлъей.
Сыпщышынэркъым
Уэ Iейм!
Сэ си жейми
Укъыхыхьэм,
ЖесIэжынущ 
Дадэ и хьэм. 

Жэщ
Вагъуэ ныбэ
Фыгъуэнэд,
Вагъуэ къомбэ
Изщ уи нэд.
Махуэм цIыкIухэм
ЗащогъэпщкIу,
Жэщым цIыкIухэр
КъыпщагъэпщкIу –
Iух уи нэдыр,
Къих зы вагъуэ.
ЦIыкIухэм ет,
УмыщI я жагъуэ!

Гъатхэ
Гъатхэ, гъатхэ,
Нэ къуэлэн,
Мазэ набдзэ
Дахэ
Дыгъэм щхьэцыр 
Хуеухуэн,
Жьым 
ЩхьэцпыщIэ
Хепхэ.
Удз IэлъэщIыр – 
ЩIым хуидар –
Теубгъуащ
И дамэм…
ТхьэIухуд
Сурэту сщIащ - 
Ещхьыркъабзэщ
Мамэ!

Дыгъужьыр хьэл-щэн гъэщIэгъуэнхэр зыхэлъ хьэ-
кIэкхъуэкIэхэм ящыщщ. Ахэр щыIэщ губгъуэхэм, мэз-
хэм, бгылъэхэм, тундрэм.

ДЫГЪУЖЬХЭМ я хьэлъагъщ килограмм 27-м ще-
гъэжьауэ 50-м нэс. Ауэ Аляскэмрэ Сыбырымрэ щыIэщ 
 килограмм 77-рэ зи хьэлъагъхэри. 

Нэхъыбэ дыдэу щыIэ лIэужьыгъуэр щхъуэхэрщ. Аме-
рикэ Ищхъэрэм и закъуэщ дыгъужь фIыцIэ здэщыIэр. 
Ахэр дыгъужьхэмрэ хьэхэмрэ къатепщIыкIауэ къалъытэ.

Дыгъужьхэр къугъыурэ зэрощIэ. Псалъэм щхьэкIэ, зым 
и къугъ макъымкIэ адрейхэм хъыбар ярегъащIэ гупыр 
зэхуэсын зэрыхуеймкIэ. Къугъыурэ, ящыщ яфIэкIуэда ми 
къагъуэтыжыф. ГъэщIэгъуэнщ гуп къэс езыхэм я 
 къугъыкIэ зэраIэжри. Дыгъужьым и къугъ макъыр зэ-
хэпхыфынущ километри 10-кIэ упэжыжьэу. 

Дыгъужьхэм езыхэр щитIысыкIа щIыпIэм ипхуну                             
гугъущ. А щIыпIэм ящыщ дэтхэнэри щIэбэныфынущ и 
псэр итыху. 

А хьэкIэкхъуэкIэхэм дзэ 42-рэ яIутщ. Я дзэпкъхэр сан-
тиметри 6 хуэдиз мэхъу. 

Дыгъужь гупхэм я нэхъыбэр унагъуэурэ зэхэтщ. Ды-
гъужьхэм я гъащIэм къриубыдэу зы гуэгъущ къагъуэтыр. 
ТIум язым и псэр ита нэужьи, къэнам нэгъуэщI гуэгъу 
 къилъыхъуэркъым зэи. 

Дыгъужьхэм я нэхэр щхъуэуэ къытохьэ дунейм, мази 2 - 
4 докIри, а плъыфэм дыщафэ-гъуэжьыфэу зехъуэж.

Дыгъужьым и цым и лъабжьэм щIэтщ цы щабэ. Абы 
щIыфэм псыIагъэ игъакIуэркъым, псэущхьэр щIыIэм ще-
хъумэ.

ТхьэкIумафIэщ. Мэзым щIэту абы километри 9-кIэ пэ-
жыжьэу къэIу макъхэр зэхех.

Мэр фIыуэ къащIехьэ. ЦIыхум мэ лIэужьыгъуэу мелуа -
ни 5-м нэс зэхигъэкIыфмэ, дыгъужьхэм мелуан 200 зэ-
хацIыхукIыф.

Зэ шхэгъуэм лы килограмми 10 хуэдиз яхуошх. Ды-
гъужьхэр щызэхэзекIуэм къуаргъхэр щыкуэдщ, сыту 
жыпIэмэ, хьэкIэкхъуэкIэхэм къащэкIуIауэ шха нэужь, къа-
гъэнам хошхыхьыж. Дыгъужьхэм къыщаубыдыф щыIэщ 
къарууншэ хъуа щыхьхэмрэ бжьохэмрэ. МэжэщIалIэми, 
дыгъужьыр жану щытыфынущ махуипщI хуэдизкIэ. УIэгъэ 
хъуа дыгъужьыр щакIуэхэм къаIэщIокIыф, километр 
 зыбжанэкIэ япэжыжьэ захуищIу.

Дыгъужьхэр псы есыкIэкIи Iэзэхэщ - къэмыувыIэу кило-
метр 13 -кIэ йосыф.

И кIапэр къигъэсэбэпкIэрэ, и гукъыдэжыр зыхуэдэр 
 къегъэлъэгъуэф. КIапэр Iэтамэ, и къарум къегъэгугъэ, 
сытми хуэхьэзырщ. Ехьэхамэ, губжь хэлъкъым, зыми 
зэран хуэхъуну хуейкъым. И кIапэр и лъакъуэм диупщIэмэ, 
зыгуэрым щышынэу аращ.

Гъуэгуанэ нэхъ кIэщIхэр дыгъужьхэм нэхъ хуабжьагъ 
яхэлъу зэпаупщI - сыхьэтым километр 60 хуэдиз. Ауэ ахэр 
нэхъыбэм хуэмущ зэрызэхэзекIуэр - сыхьэтым километ ри 
8 якIуу.

Мэзым щIэсмэ дыгъужьхэр мэпсэу илъэси 6 - 8-кIэ. Зоо-
паркхэм щаIыгъхэм нэхъыбэ къагъащIэ - илъэс 20-м 
нэблагъэ. Ауэ дыгъужьхэр къэбгъэIэсэныр егъэлеяуэ 
 гугъущ, абыхэм хуитыныгъэрщ яфIэфIыр.

ГЪУЭТ  Синэ. 

Дыгъужьхэр

Атэлыкъ Мариам гъащIэм 
зыгъэгузавэ, махуэ къэс зри-
хьэлIэ Iуэхугъуэхэрщ и сурэт-
хэм къыщигъэлъагъуэр. И лэ-
жьыгъэ щхъуэкIэплъыкIэхэр 
зэ хэщIыкIыгъуафIэщ.

Гъуазджэм и лIэужьыгъуэ 
куэдым (сурэт щIыным, гра-
фикэм, сурэтхэр техыным) пэ-
лъэщ Гузеевэ Наидэ ящыщщ 
зэпымыууэ щIэ къэзылъы-
хъуэхэм. Абы и лэжьыгъэ-
хэмрэ хьэпшыпхэмрэ нэхъри 
щIэщыгъуэ пщызыщIыр ахэр 
пкъыгъуэ зэмылIэужьыгъуэ-
хэм къызэрыхищIыкIымрэ и 
Iуэху бгъэдыхьэкIэхэр зэры-
гъунапкъэншэмрэщ. Сурэ ты-
щIым зэманым зэрызыдри-
гъэкIур, щIэм зэрыдэбакъуэр 
нэрылъагъущ.

Художник икIи егъэджакIуэ 

Дыгъужьыр хьэл-щэн гъэщIэгъуэнхэр зыхэлъ хьэ-

Сурэтым щыфлъагъу тхьэIухудыр Шыкъ Даянэ 
цIыкIущ. Илъэсиблым итщ. Пщащэ хьэлу зыгъэдэхэныр 
фIэфIщ, зегъэщIэращIэ, и щхьэцыр зэмылIэужьы-
гъуэурэ егъэдахэ, фэилъхьэгъуэхэр зэрекIум йоплъ. 
Даянэ мы гъэм япэ классым щIэтIысхьэнущ, зэры-
жиIэмкIэ, тху куэду къихьу еджэнущ. И хъуэпсапIэщ 
школыр къиухмэ, модель хъуну.

Аккизов Керим жиIащ выс-
тавкэм хыхьэу зи сурэтхэр 
ягъэ лъагъуэ художникхэм 
гуп сы сэ щIэщыгъуэ зэраIэр      
я лэ жьыгъэхэм къызэра гъэ-
на Iуэр, ахэр зылъагъунухэр 
зэ рыдахьэхынум, япэгъу-
нэгъу гуэрхэр къызэрыща-
гъуэ ты нум, гупсысэм зэры-
хашэнум шэч къызэрытри-
мыхьэр.

УФ-м и СурэтыщIхэм я зэ-
гухьэныгъэм хэт Тураев Рус-
там зи лэжьыгъэхэр зыгъэ-
лъагъуэхэм ехъуэхъуащ. Су-
рэтыщIхэм Аккизов Керим 
фIыщIэ хуащIащ выставкэр 
къызэрызэригъэпэщам пап-
щIэ. 

ТЕКIУЖЬ  Заретэ.
Сурэтхэр  Къарей Элинэ 

трихащ.

НапэкIуэцIыр  зыгъэхьэзырар  ГУГЪУЭТ  Заремэщ.

Псалъэзэблэдз
Псалъэхэр пэжу ифтхэмэ «накъыгъэ» жиIэу 

фыкъеджэнущ

1. ПсыщIагъырыкIуэ, алащэ кIуэкIэ. 2. ХьэщIэпэ бзу, 
бзуужь кIапэху. 3. Модэ къикI лъакъуэ кIыхь, дищI къихьэ 
сэрэбжэн, зи нэ хьэджафэнэ, зи фэ фэрафибл, къуажибл 
къызэптами уэзмытын. 4. Зи цIэр изыIуэж бзу. 5. Дунейр 
зыгъэнэху, псэр зыгъэхуабэ. 6. Дунейм лъэмыж плъыжь 
тралъхьащ.

Жэуапхэр:

1. Къундуз. 2. Къанжэ. 3. Къру. 4. КIыгуугу. 
5. Дыгъэ. 6. Лэгъупыкъу.

